
Inngangur
Skýrsla þessi er viðauki 2 við tillögur starfshóps um heildarsýn fyrir Kópavogsdal. Henni fylgir Viðauki 
3, sem er mappa með innsendum þarfagreiningum og umsögnum í PDF formi, númeruðum í sömu 
röð og erindin birtast hér að neðan (1-12, athugið að Kópar, Breiðabilk og Skautasambandið sendu 
inn annars vegar 3 og hins vegar 2 skjöl).

Þarfagreiningar hagsmunaaðila með starfsemi eða rekstur í dalnum
Þann 3. nóvember fengu 13 hagaðilar með starfsemi í dalnum sem taldir eru upp í töflu 1 tölvupóst 
eða bréf þar sem þeim var boðið að skila inn þarfagreiningu. Sú tafla sýnir jafnframt hvort og hvenær 
aðilarnir svöruðu, en sjö aðilar höfðu samband. Fimm þeirra sendu inn þarfagreiningu, einn afþakkaði 
þátttöku, og einn bað um lengri frest sem var auðfenginn en sendi þó ekki inn þarfagreiningu. 

Eftir að lokafrestur rann út, voru áminningar sendar á Skátafélagið Kópa og Digraneskirkju, sem eru 
með mikla og sýnilega viðveru í dalnum. Skátafélagið sendi inn þarfagreiningu en ekki Digraneskirkja. 
Í janúar barst ábending um að lóðarhöfum Dalsmára 9-11 (þar sem Sporthúsið stendur) hafi ekki borist 
erindi um þarfagreiningu. Var þeim þá boðið að senda inn þarfagreiningu, sem þeir gerðu.

Tafla 1 Aðilar sem boðið var að senda inn þarfagreiningu og hvenær svar barst.

Hagaðilar sem boðið var að senda inn þarfagreiningar Bréf (b)/tölvu-
póstur (tp) Svar barst

1 Skátafélagið Kópar b 17.01.2024
2 Breiðablik b 1.12.2023
3 Smáraskóli b --
4 Digraneskirkja b --
5 Íslenska frisbígolfsambandið tp 30.11.2023
6 Tennisfélagið ehf b 1.12.2023
7 Sporthúsið - Sportvangur b 26.01.2024
8 Leikskólinn Lækur b --
9 Gæsluvöllurinn Lækjarvellir, Sigurlaug Bjarnadóttir menntasviði 

Kópavogsbæjar
tp --

10 Magnús Ingjaldsson, Digranesvegur 81 b 19.12.2023
11 Garðyrkjudeild Kópavogs, Fífuhvammur 20 b Endursent
12 Garðyrkjustjóri Kópavogs, Friðrik Baldursson tp --
13 Sögufélag Kópavogs b Afþökkuðu

Í bréfinu voru hagaðilar með starfsemi í dalnum beðnir um að skýra frá sýn sinni fyrir dalinn og 
tiltaka það sem þeir teldu sig þurfa að breyta eða lagfæra í dalnum. Til dæmis hvort viðkomandi var 
sáttur við aðstöðu sína, hvort hann sá fyrir sér breytingu eða möguleika til framþróunar á rekstrinum 
eða starfseminni, hvort það kallaði á breytta landnotkun, hvort hann teldi sig þurfa eitthvað annað 
og þá hvað og hvers vegna? Óskað var eftir greinargóðum röksemdum fyrir þörfum hagaðila og 
hvernig þær gætu þjónað hagsmunum Kópavogsbæjar og Kópavogsbúum.

Allar innsendar þarfagreiningar er að finna í viðauka 2, í þeirri röð sem þær eru taldar upp hér að 
neðan.

Innsendar þarfagreiningar
Hér að neðan má lesa þarfagreiningarnar sem bárust.

Skátafélagið Kópar
Skátafélagið Kópar sendi inn þarfagreiningu seint, eða 17. janúar 2024.

[T]akk fyrir að bjóða okkur að senda álit en afsakið hvað það kemur seint. Sjálfboðaliðastarf er víst ekki mjög 
öflugt í desember.
Við höfum samt verið að undirbúa erindi til til umhverfis og samgöngunefndar varðandi umhverfi 
skátaheimilisins. En það snýr helst að aðkomu og aðgegni að húsnæðinu okkar. Upphaflegt skipulag varðandi 
aðkomu að húsinu hefur ekki náð fram að ganga nú 19 árum eftir að húsið var tekið í notkun. Nánari útlisting 
á því máli er hér í viðhengi en okkur finnst löngu kominn tími til að leita annarra lausna ef samkomulag næst 
ekki við lóðareigendur Digranesvegar 81, ekki síst útfrá öryggis sjónarmiðum. En Himnastiginn tengist nú samt 
því vandamáli líka því við finnum mikið fyrir því að fólk sem er að keyra á staðinn til að stunda heilsurækt 
keyrir iðulega eins nálægt stiganum og hægt er í stað þess að leggja á planinu við götuna og ganga örlítið 
lengri leið að stiganum. Með þessari umferð þar sem heilu hóparnir eru að mæla sér mót og jafnvel með 
þjálfara skapast hætta fyrir börn að leik í dalnum. Einnig hefur grasið orðið fyrir álagi og aðkoman því ekki 
falleg.   
Sem fyrr segir fylgir ítarlegri greinargerð á þessu máli í viðhengi og hugmyndir að þeim lausnum sem við 
sjáum í sjónmáli. 
Fyrir utan þetta stóra mál myndum við vilja sjá lækinn hreinann og eiturefnalausan fyrir börn að vaða og leika 
sér. Við erum að nota grasflatirnar norðan og austan megin við húsið (sjá mynd)  og myndum ekki vilja breyta 
neinu þar. Eins notum við lautina (sjá mynd)  þar sem við erum með eldstæði til útieldunar sem væri líka 
gaman að fengi að halda sér. 
Til að draga þetta saman. 

1. Betra bílastæði/aðkoma að skátaheimlinu og dalnum ss Himnastiganum. Ásamt lýsingu og þar að 
leiðandi minni umferð í dalnum.  
2. Hreinn lækur
3. Óbreyttar grasflatir í kringum húsið og laut (sjá mynd)

Með kærri kveðju, fyrir hönd Kópa

Breiðablik
Breiðablik sendi inn þarfagreiningu sem fylgir með í viðauka 2. Hér fyrir neðan er textinn úr 
þarfagreiningu þeirra, en rétt er að kynna sér heildarskjalið einnig. Einnig er hér að finna samantekt á 
tölum yfir iðkendur Breiðabliks árin 2013, 2017 og 2023, sem íþróttafélagið sendi starfshópnum 
þann 2. janúar 2024.

Framtíðarsýn fyrir Kópavogsdal
SAMANTEKT
ÞARFAGREINING FYRIR BREIÐABLIK
• Breiðablik hefur sett sér það markmið að vera í fararbroddi á öllum sviðum íþróttaþjálfunar á Íslandi. 
• Þessu markmiði ætlar Breiðablik að ná með því að hjálpa iðkendum félagsins að hámarka íþróttalega 
færni sína og með því að hjálpa þeim að verða sterkari líkamlega, andlega og félagslega. 
• Allt þetta gerir Breiðablik til að stuðla að bættri líkamlegri, andlegri og félagslegri heilsu íbúa í Kópavogi. 
• Heildræn uppbygging íþróttasvæðis Breiðabliks tekur mið af gildum og markmiðum félagsins. 
• Breiðablik eflist og þróist áfram sem ein stærsta þjónustumiðstöð Kópavogsbæjarsem þjónustar 
fjölbreyttan hóp Kópavogsbúa, iðkendur, foreldra og félagsmenn, en um 1 milljón manns koma í 
Fífuna/Smárann á hverju ári hvort sem það er til æfinga, keppni, afþreyingar eða sem áhorfendur. 
• Íþróttaaðstaða Breiðabliks skal vera öruggt umhverfi þar sem innviðir endurspegla hágæða 
íþróttaumhverfi sem leggur grundvöll að góðum árangri innanlands sem og í keppni í alþjóðlegum 
viðburðum.
KYNDILINN
Breiðablik er uppeldis- og afreksíþróttafélag sem sinnir fjölþættu uppbyggingar-, forvarnar- og 
keppnishlutverki. Félagið heldur úti öflugu og metnaðarfullu starfi í 12 deildum auk hlaupahópa, 
íþróttaskóli barna 2-5 ára og leikfimi eldri borgara þannig að á ári hverju taka mörg þúsund manns þátt í 
starfi Breiðabliks með einum eða öðrum hætti.
Gildi Breiðabliks eru:
Fagmennska - allir sem koma að starfi félagsins eiga að temja sér og sýna fagleg vinnubrögð og taka 
faglegar ákvarðanir á öllum sviðum starfsins 

Framsækni - félagið leitar allra leiða til að tileinka sér bestu mögulegu þekkingu hverju sinni og vera í 
fararbroddi íslenskra íþróttafélaga á öllum sviðum starfsemi félagsins
Jafnrétti - að iðkendum og öðrum félagsmönnum sé ekki mismunað eftir kyni, kyngervi, aldri, uppruna, 
efnahagsstöðu eða öðrum félagslegum forsendum 
Samvinna - allir sem koma að starfi félagsins vinna saman að verkefnum og markmiðum þess með 
hagsmuni félagsins að leiðarljósi
VAXTAMÖGULEIKAR
• Breiðablik nýtir og þarf áfram það landsvæði sem er í boði í dag. 
• Skoða og greina þurfti alla möguleika á stækkun svæðisins til að geta boðið upp á fjölbreytt íþróttastarf í 
samræmi við árlega fjölgun iðkenda og fyrirhugaða fólksfjölgun á svæðinu m.t.t. uppbyggingu nýrra íbúða.
• Mögulega eru helstu vaxtarmöguleikar félagsins í Kópavogsdalnum eru eftirfarandi svæði:
• Landsvæði í kringum Kópavogsvöll
• Smárahvammsvöllur og svæðið austan tennishallarinnar
• Umhverfi og landsvæði sunnan við Fífuna. 
FÉLAGS-, FUNDAR-,SKRIFSTOFU- OG STARFMANNAAÐSTAÐA
• Vöntun er á fjölnota fundarsölum sem geta nýst fyrir starf deilda.
• Skortur er á fjölnota herbergjum fyrir íþróttafélagið í heild sinni.
• Vinnuumhverfi mannauðs félagsins þarf að bæta verulega miðað viðmið um viðeigandi starfsstöðvar.
• Bæta þarf verulega við rými skrifstofuaðstöðu félagsins sem í dag rúmar ekki starfsemi félagsins og 
endurhanna núverandi rými.
• Gera má ráð fyrir að þörf sé fyrir um 4.000 m2 í félags-, fundar-, skrifstofu og starfsmannaaðstöðu
STARFSFÓLK BREIÐABLIKS
Starfsfólk á skrifstofu: 15 stöðugildi (mismunandi starfshlutföll) sem mæta á starfsstöð í 
Smáranum/Kópavogsvelli –Aðalstjórn/knattspyrna/karfa
Starfsfólk í afgreiðslu/þjónustu í mannvirkjum: 10,28 stöðugildi í Smáranum og Kópavogsvelli (mismunandi 
starfshlutföll)
Annað starfsfólk. Aðrir launþegar/verktakar félagsins telja vel á þriðja hundrað (þjálfarar, aðstoðarþjálfarar 
o.s.frv)
MANNVIRKI OG INNVIÐIR
• Þörf er á bættri aðstöðu fyrir frjálsar íþróttir sem og lýðheilsu verkefni félagsins og Kópavogsbæjar þ.m.t. 
Virkni og vellíðan, eldri borgarar, sumarnámskeið og íþróttaskóli barnanna. 
• Þörf er fyrir löglegan keppnisvöll fyrir frjálsar íþróttir.
• Tryggja bestu mögulegu æfinga- og keppnisaðstöðu fyrir frjálsar íþróttir sem nýtist einnig öðrum 
deildum og starfsemi félagsins
• Uppbygging innviða á frjálsíþróttavelli myndu nýtast fyrir ört stækkandi hlaupahóp félagsins sem og 
þríþrautardeild sem og einnig sem´miðstöð lýðheilsu þar almenningur gæti nýtt utan æfingatíma.
• Þörf er á vallarbyggingu sem væri um 20-25 þúsund m2 í snertifleti á 2-3 hæðum kringum 
knattspyrnuvöllinn sem nýtist félaginu í heild sinni.
• Þörf er á að koma fyrir fjölnota sölum í vallarbyggingu sem myndi nýtast flest öllum deildum, sérstaklega 
karate, taekwondo og skák.
• Ný styrktaraðstaða þar sem núverandi styrktarþjálfunar aðstaða er mjög bágborin og ný aðstaða myndi 
nýtast öllum deildum og sameina félagsmenn í því rými.
• Mögulega gæti ný styrktaraðstaða verið í vallarbyggingu og myndi nýtast fyrir hjólreiðar, Karate, Skák, 
Skíði, Taekwondo, Þríþraut.
• Fjölnotarým í vallarbyggingu geta nýst fyrir sjúkraþjálfun, lækni, og aðra heilsutengda starfsemi og 
lýðheilsu verkefni.
• Aðstaða í vallarbyggingu getur nýst fyrir lýðheilsu verkefni og sérstök átök í lýðheilsu
MANNVIRKI OG INNVIÐIR
• Þörf er fyrir fleiri heilsársvelli fyrir knattspyrnudeild, t.d. að breyta sumarvöllum í heilsársvelli á svæðinu.
• Knattspyrnuvöllur á svæðinu þarf að standast kröfur UEFA um leiki í evrópukeppninni (Miðað er við 
áhorfendafjölda og vera án frjálsíþróttavallar þar sem þessar tvær greinar fara ekki saman þegar gervigras 
er á aðalvellinum).
• Þörf er á að aðstöðu innanhúss fyrir frjálsíþróttadeild félagsins.
• Innanhúss aðstaða fyrir frjálsíþróttadeild félagsins þarf að vera með 200 m hringbraut og tilheyrandi 
innviðum.
• Þörf er á nýju íþróttahúsi fyrir körfuboltadeild félagsins sem myndi einnig nýtast ört stækkandi hópi 
nemenda grunnskóla sem nýta aðstöðuna

S
kjal sótt af '0000000000' dags: 26.10 2026



One#2309454                                                                         Viðauki 2 - Samantekt um vinnu starfshóps um heildarsýn fyrir Kópavogsdal

5

• Möguleikar eru að skoða aðstöðu fyrir Menntaskólann Í Kópavogi og afrekssvið í samvinnu við ríkið og 
sveitarfélagið í íþróttahússbyggingu.
• Þörf er á að skoða aukna möguleika í samnýtingu mannvirkja s.s. starfsemi í vallarbyggingu, samnýtingu 
íþróttamannvirkja og leikskóla, íþróttamannvirkja og dægradvalar.
• Þörf er á að skoða möguleika á að afmarka svæðið skýrar og skapa grundvöll fyrir uppbyggingu 
“Grænvangs/Grængarður” með áherslu á íþróttir, lýðheilsu, geðheilbrigði og læknisþjónustu (sjúkraþjálfun 
og almenna læknisþjónustu)
Samgöngur
• Þörf er á að breyta núverandi umferðarskipulag svæðisins til að bæta umferðaröryggi og samgöngur á 
svæðinu.
• Þörf er á að nýta landsvæði milli íþróttahúsanna og umhverfis mannvirkin fyrir íþróttaiðkun samhliða 
nýjum lausnum í umferðarmálum fyrir svæðið. 
• Þörf væri á að skoða breytta aðkomu að svæðinu frá suðri ásamt möguleikum á samnýtingu 
samgöngumannvirkis fyrir skólasvæði t.d. sleppisvæði.
Aðalskipulag Kópavogsbæjar 2019-2040
ÍÞ-4 Kópavogsdalur (adalskipulag-kopavogs-2019-2040-greinargerd-umhverfisskyrsla-vidaukar.pdf 
(kopavogur.is) bls 146
• Kópavogsvöllur er í Kópavogsdal ásamt íþróttasvæði Breiðabliks. 
• Þar eru íþróttahúsið Smárinn, fjórir æfingavellir fyrir knattspyrnu og kastvellir. Í dalnum er einnig 
fjölnotahúsið Fífan, tennishöll og tennisvellir, ásamt Smárahvammsvelli. 
• Afmörkun svæðis breytist austast, norðan við Dalsmára, svæðið er stækkað um rúman ha til norðurs 
(austan við Dalsmára 9-13 /Tennishöll. Á móti kemur að svæðið er minnkað lítillega við Dalsmára vegna 
þess að svæði fyrir samfélagsþjónustu er stækkað (lítillega) til vesturs (inn á íþróttasvæðið). 
• Breiðablik er stærsta íþróttafélag á landinu með yfir 2.000 iðkendur í 11 deildum (innsk. 12 deildir í dag 
og rétt tæplega 4000 iðkendur á öllum aldri) 
• Félagið var stofnað 12. febrúar 1950. Vöxtur félagsins hefur verið mikill sérstaklega á liðnum áratug en 
iðkendafjöldi hefur nær fjórfaldast frá 2010. 
• Allt bendir til þess að þessi þróun haldi áfram. Þar er tvennt sem vegur þungt, aukin íþróttaiðkun þá 
bæði ungra iðkenda en ekki síður eldri iðkenda sem og fjölgun íbúa á áhrifasvæði félagsins. 
• Hjarta Breiðbliks og meginstarfsemi er í Smáranum og þrátt fyrir stefnu félagsins að sinna vel íbúum alls 
bæjarfélagsins, þá er nauðsynlegt að félagið hafi svigrúm til að vaxa til framtíðar í Kópavogsdal og 
nágrenni. Fleiri iðkendur kalla á stærra og endurskoðað athafnasvæði. 
Aðalskipulag Kópavogsbæjar 2019-2040 -frh.
ÍÞ-4 Kópavogsdalur
• Aðalstjórn Breiðabliks telur mikilvægt að félagið geti áfram vaxið og dafnað. 
• Breiðablik hefur gert þarfagreiningar innan deilda félagsins um þróun starfs og áætlanir til næstu 
framtíðar. 
• Það er ljóst að þörf verður á að byggja út starfsemi félagsins bæði hvað varðar mannvirki og aðstöðu til 
íþróttaiðkunar og tengdrar starfsemi. 
• Mikilvægt er að gera ráð fyrir svigrúmi félagsins til stækkunar. Gert er ráð fyrir að unnið verði 
deiliskipulag af svæðinu, ÍÞ-4, á grundvelli þarfagreiningar félagsins þegar hún liggur fyrir. 
• Einnig eru uppi hugmyndir um íþrótta- og lýðheilsugarð á opna svæðinu, OP2.21, í Kópavogsdal. 
• Sú starfsemi gæti hugsanlega tengst íþróttastarfi og menningarstarfsemi bæjarins. Skilgreina þarf 
umrædda starfsemi í deiliskipulagi.

Íslenska frisbígolfsambandið 
Íslenska frisbígolfsambandið sendi inn eftirfarandi þarfagreiningu:

Frisbígolfvöllur
Fyrir 6 árum síðan, sumarið 2017 var settur upp 10 brauta frisbígolfvöllur í Kópavogsdal og var ákveðið að 
velja núverandi staðsetningu m.a. vegna auðvelds aðgengis að vellinum (bílastæði) en einnig þótti þessi 
staðsetning henta vel fyrir skemmtilegar brautir. Aðeins lítið brot af Kópavogsdal er nýttur undir frisbígolfið 
og miklir möguleikar á stækkun.
Það var í raun sumarið 2007 sem fyrst var settur frisbígolfvöllur á þessum stað en sem hluti af dagskrá 
Landsmóts UMFÍ sem þá var haldið í Kópavogi og var settur upp keppnisvöllur sem byrjaði hjá skátaheimilinu 
og lá upp að þeim stað þar sem völlurinn er núna.
Lýðheilsuverkefnið frisbígolf - Virkni og vellíðan
Frisbígolf hefur orðið gríðarlega vinsælt á Íslandi (og reyndar víða um heim) enda kostirnir augljósir. Fyrir utan 
hversu einfalt og ódýrt það er að setja upp frisbígolfvöll þá hentar þessi íþrótt breiðum aldurshóp og 
kostnaður við iðkun er mjög lítill. Búnaður er lítill og ekki þarf að panta rástíma eða klæðast sérstaklega.
Það sem er auðvitað ánægjulegast fyrir okkur sem erum að byggja upp sportið er að sjá í könnunum (Gallup) 
annarsvegar hversu fjölbreyttir spilarar eru en ekki síður hversu sterkir hópar eru á aldursbilinu 18-24 ára og í 
raun frá 18-34 ára en þetta eru oft ungt fólk sem hætt er í skipulögðum íþróttum og ekki fundið annað í 
staðinn fyrr en núna. Þetta er hópurinn sem stundar einna mest tölvuleiki og hittir oftast vinina á skjánum í 
stað eigin persónu. Það má því segja að frisbígolfið dragi þetta unga fólki út til að hitta vini sýna og á í leiðinni 
holla og góða hreyfingu. Einnig hefur orðið aukning í eldri árgangum og þar er hægt að sækja á í framtíðinni.
Á árinu 2022 spiluðu um 49% fólks á aldrinum 18-24 ára frisbígolf amk. einu sinni eða oftar á frisbígolfvelli og 
um 39% á aldrinum 24-34 ára. Þessar tölur sýna vel þessar ótrúlegu vinsældir og hversu almenn notkunin er 
orðin á folfvöllum um allt land.
Í okkar huga er þetta eitt best heppnaða lýðheilsuverkefni sem sveitarfélög hafa farið í sl. 20 ár og mikilvægt 
að hlúa áfram að þessu verkefni og hvetja enn fleiri til að nýta sér þessa útivist.

Kópavogsdalur
Staðsetning frisbígolfvallarins í dalnum er mjög góð og völlurinn mjög vinsæll hjá Kópavogsbúum entil gamans 
má geta að hann er fjórði vinsælasti folfvöllur á höfuðborgarsvæðinu af þeim 14 völlum sem þar eru. Þessi 
hluti dalsins er því ekki lengur aðeins göngu- og hjólastígar heldur dvelur fólk þarna lengur við leik og 
samveru. Sameera frisbígolfsins við annað sem þarna er er góð og reynslan frábær þessi 10 ár.
Það má segja að hakað sé í marga reiti þegar kemur að frisbígolfi, útivist, hreyfing, virkni, samvera, fjölskylda, 
vinir og ekki skemmir að þeir eru opnir alla daga ársins.
Framtíðarsýn frisbígolfsins í dalnum.
Það er ljóst að völlurinn er kominn til með að vera og vegna gríðarlega vinsælda þá er nauðsynlegt að bæta 
völlinn og okkar ósk er að stækka með því að bæta við brautum en nú er völlurinn 10 brautir. Það er mikið 
ónýtt svæði sem hægt er að nota undir nýjar brautir, svæði sem ekki er nýtt undir aðra starfsemi. Stækkun 
kostar lítið og eins og áður hefur komið fram þá er viðhald mjög lítið.
Endurbætur
Setja þarf slitsterkt efni í kringum körfur (gúmmímottur) til að verja jarðveg en vegna mikillar notkunar alla 
mánuði ársins er nauðsynlegt að grípa til aðgerða.
Laga þarf gönguleiðir yfir blaut svæði, setja litla göngubrú yfir læk og laga þrep í brekku. Hluta ársins rennur 
áin í Dalnum yfir bakka sína og er þá erfitt að ferðast um svæðið. Þetta er auðvelt að laga.
Niðurstaða
Við teljum að þessi vinsæli frisbígolfvöllur sé frábær kostur við þá afþreyingu sem Kópavogsbúum býðst og 
ekki skemmir fyrir að ókeypis er að nota völlinn. Hann er gríðarlega mikið notaður og má segja að líklega fellur 
ekki úr einn einasti dagur ársins að einhver spili hann ekki, óháð veðri og birtu.
Ánægjulegt er að sjá breiddina á notendum en fólk á öllum aldri nýtir tækifærið þó að stærsti hópurinn sé 
ungt fólk en það er einmitt sá aldur sem erfiðast hefur reynst að slíta frá tölvuleikjum og snjalltækjum á 
undaförnum árum. Þarna fá spilarar góða hreyfing og útivist og oftast einhvern félagsskap og samskipti sem 
eru nauðsynleg til að forðast einangrun og félagsfælni.
Gaman væri að skoða möguleika á að gera völlinn betri, stækka hann og laga enda góð fjárfesting en viðhald 
við völlinn hefur verið mjög lítið frá því að hann var settur upp.
Flestir folfvellir eru settir á svæði þar þar sem göngu- og hjólastígar liggja um enda hefur reynslan sýnt að 
þetta fari mjög vel saman og rekist ekki hvort á annað. Þannig verða annars lítið nýtt svæði orðið að 
skemmtilegum útivistarsvæðum.

Tennisfélagið ehf 
Tennishöllin sendi inn þarfagreiningu sem fylgir með í viðauka 2. Hér fyrir neðan er samantektin úr 
fyrsta kafla þarfagreiningarinnar, en rétt er að kynna sér heildarskjalið einnig.

Samantekt og niðurstaða 
Tennis er mjög stór almenningsíþrótt í heiminum og er vinsælasta einstaklings íþróttagreinin t.d stærri en 
golf. Tennishöllin opnaði árið 2007 með þremur innanhússvöllum og það má segja að íþróttin sé mjög ung 
á Íslandi.
Frá árinu 2007 höfum við aðstandendur Tennishallarinnar staðið fyrir mikilli kynningu og markaðssetningu 
á íþróttinni.
Að byggja upp tennisaðstöðu er hluti af innviðum flestra bæjarfélaga erlendis sem við berum okkur saman 
við. Það var ljóst áður en farið var í bygginguna árið 2007 að við íslendingar vorum mjög aftarlega í þessari 
þróun miðað við önnur lönd.
Árið 2019 opnaði svo stækkuð Tennishöll og bættust þá við tveir tennisvellir og tveir padelvellir auk þess 
sem þjónustuaðstaða stækkaði einnig. Þess má geta að Padelíþróttin er mest vaxandi íþrótt í Evrópu í dag 
og hefur þróunin hjá okkur verið hröð einnig. Pickleball sem við notum tennisvellina stundum fyrir er 
einnig mest vaxandi íþróttin í Bandaríkjunum. Bæði tennis- og padelvellirnir eru mjög vel nýttir og mun 
færri komast að en vilja.
Af þeim ástæðum höfum við verið síðustu tvö árin að undirbúa stækkun hallarinnar með fjölgun á 
padelvöllum og breytingu á deiliskipulagi sem bæjarstjórnin samþykkti á fundi sínum þann 24.október 
síðastliðinn að verði auglýst. VIð erum þakklát bæjarstjórninni fyrir að taka vel í þetta verkefni og viljann til 
að stuðla að þessari uppbyggingu. Þessi stækkun er stóra verkefnið okkar eins og staðan er í dag og við 
erum að einbeita okkur að henni eins og er. Við verðum að sníða okkur stakk eftir vexti þó það sé vel ljóst 
að þörf er á fleiri innanhúss tennisvöllum og tennisáhugamenn eru að ýta á okkur varðandi það.
Í bréfi frá Dr. Sigrúnu Maríu Kristinsdóttur fyrir hönd Kópavogsbæjar er hins vegar óskað eftir sýn okkar 
fyrir dalinn og hvort við sjáum möguleika á framþróun á starfseminni sem gæti kallað á breytta landnotkun 
í framtíðinni.
Staða og þróun Tennis, Padel og Pickleball erlendis gefur mjög sterkar vísbendingar um að mikilvægt sé að 
fjölga völlum fyrir þessar íþróttir og við höfum metnað til þess.
Í framtíðinni getum við séð fyrir okkur þrjá viðbótar inni tennisvelli, þrjá viðbótar úti tennisvelli auk 
aðalvallar sem notaður yrði m.a fyrir úrslitaleiki á Íslandsmótum og á Evrópumótum á sumrin en einnig 
notaður sem útiskautasvell á veturna. Mikil tækifæri eru til að halda fleiri alþjóðlega atburði í
Kópavogsdalnum með betri aðstöðu og fá ferðamenn tll að ferðast sérstaklega í Kópavoginn. Við sjáum 
einnig fyrir okkur að í framtíðinni verði þörf fyrir svæði fyrir fleiri Padel- og/eða Pickleballvelli.
Vegna veðráttu á Íslandi er þörf á innivöllum. Mikilvægt er að byggingar fyrir þessa starfssemi séu 
aðlaðandi og lifandi og hugað sé vel að útivistarsvæðinu í kringum byggingarnar. Að okkar áliti skapar þessi 
starfsemi heilsusamlegt mannlíf í Kópavogsdalnum.
Megin niðurstaðan okkar er sú að mikilvægt sé að halda möguleikum á framþróun fyrir spaða 
almenningsíþróttir þ.e fyrir Tennis, Padel og Pickleball á svæðinu næst og í kringum Tennishöllina. Þ.e 
vestanmegin, norðanmegin og austanmegin eins og sjá má á mynd 1.
Í köflunum hér á eftir munum við rökstyðja þessa niðurstöðu bæði í máli og með myndum og línuritum.
Við teljum að það sé og verði alltaf mikill styrkur fyrir Kópavogsbæ að vera með öflugan tennis, padel og 
pickleball klúbb í bænum sem bæði laðar fólk að Kópavogi sem og eykur lífsgleði og lýðheilsu íbúanna í 
bænum.

Sportvangur
Kynnig á þeirri starfssemi sem fram fer í húsinu að Dalsmára 9-11 í Kópavogi.
Sporthúsið í Kópavogi opnaði um mitt ár 2002 og hefur allt frá þeim tíma verið ein stærsta 
líkamsræktarstöð landsins.
Í Sporthúsinu starfa uþb. 70 manns, í nokkrum rekstrareiningum. 
Þar að auki, þá starfa uþb. 130-140 manns sem sjálfstæðir þjálfarar eða verktakar í margskonar þjálfun, 
ráðgjöf og kennslu, fyrir alla aldurshópa, ungum börnum og upp í eldri borgara.
Meirihluti viðskiptavina og starfsmanna Sporthússins er búsettur í Kópavogi.
Heimsóknir í Sporthúsið á hverjum degi eru uþb. 4.000 manns, þegar mest er að gera.
Starfsemin í Sporthúsinu er gríðarlega fjölbreytt.
Þar eru í raun reknar margar mismunandi einingar, til þess að mæta mismunandi þörfum viðskiptavina.
Hér eru nokkur dæmi:
Aðal tækjasalur Sporthússins, er uþb. 1.400 m² að stærð, vel búinn tækjum, en er orðinn of lítill.

Sporthúsið Gull, sem er minni tækjasalur þar sem þjónustustig er mun hærra og markmiðið að þjónusta þá 
sem þurfa meiri aðstoð, t.d. fólk sem þarf að endurhæfingu að halda og     eldri borgara.
CrossFit Sport hóf starfsemi í húsinu 2009 og var fyrsta CrossFit stöð í Evrópu.
BootCamp flutti í Sporthúsið 2016 og fylgdi því þéttur hópur iðkenda og mikil stemning.
Sjúkraþjálfun Sporthúsinu hóf starfsemi 2009 og hefur vaxið mikið síðan. Þar starfa nú 14 sjúkraþjálfarar.
Kírópraktorstofa Íslands hóf einnig starfsemi  í Sporthúsinu 2009. Þar starfa 4 kírópraktorar í dag.
Dansskóli Birnu Björns hefur starfað í Sporthúsinu frá því 2002.
Plié listdansskóli færði alla sína starfsemi í Sporthúsið 2023. Þar starfa 6-8 danskennarar í hlutastörfum.
Áróra Yoga hóf starfsemi í Sporthúsinu 2019. Þar starfa 6-8 danskennarar í hlutastörfum.
Janus Heilsuefling hefur starfað með okkur í nokkur ár. Þar starfa 6-8 danskennarar í hlutastörfum.
Tveir knattspyrnuvellir hafa verið starfræktir og leigðir út í Sporthúsinu frá því 2008.
Að auki er í Sporthúsinu sterkt samfélag á vegum hjólreiðadeildar Breiðabliks, þar er einnig sterkt Yoga 
samfélag, kraftlyftingadeild og fjöldinn allur af minni hópum.
Einnig hefur fjöldi heilbrigðisstarfsmanna verið með aðstöðu í Sporthúsinu gegnum tíðina, svo sem læknar, 
sálfræðingar, næringafræðingar, sjúkranuddarar, hjúkrunarfræðingar o.s.frv.
Stór hluti þeirrar starfsemi sem í Sporthúsinu er, hefur sprengt utan af sér aðstöðuna, auk þess sem 
tækifæri til þess að bæta við þjónustuna og fara af stað með nýja starfsemi eru engin, þar sem aðstöðu 
skortir.
Það sem helst er aðkallandi er að Sjúkraþjálfunin Sporthúsinu er með 400-500 manns á biðlista eftir 
þjónustu, en við getum ekki, vegna þrengsla, bætt við okkur sjúkraþjálfurum, þrátt fyrir það að við séum 
með fjölda umsókna frá sjúkraþjálfurum um að hefja hjá okkur störf. 
Þá finnst okkur leitt að þeir læknar og annað heilbrigðisstarfsfólk sem hafið hefur starfsemi hjá okkur hefur 
hrökklast í burtu vegna aðstöðuskorts. 
Það væri ekkert því til fyrirstöðu að reka öfluga heilsugæslu eða læknavakt í Sporthúsinu.
Aðstaðan fyrir CrossFit er löngu sprungin og mikil þörf á meira plássi.
Ekki er pláss til þess að gera frambærilegt Spa í núverandi húsnæði, en mjög spennandi væri að tengja 
saman öflugt Spa og góða Yoga aðstöðu, þar sem Yoga nýtur gríðarlegra vinsælda.
Einnig er mikill áhugi á því að gera við Sporthúsið öflugt klifurhús, en mikil vöntun er á vel útbúinni 
aðstöðu til klifur á höfuðborgarsvæðinu. Fyrrum bæjarstjóri (Ármann) var búinn að taka mjög vel í það að 
byggt yrði 20 metra hátt klifurhús við Sporthúsið.
Sporthúsið er mjög öflug námskeiðastöð, en þrátt fyrir það að við séum nú þegar með 12 sali fyrir 
hópatíma og námskeið, þá er nánast ekkert svigrúm til þess að bæta við námskeiðum í núverandi sölum. 
Það er því mikilvægt að ná að fjölga sölum og bæta þjónustuna ennþá frekar.
Það er að okkar áliti gríðarlega mikilvægt að styrkja enn frekar stoðir Sporthússins með auknu 
þjónustuframboði og bættri aðstöðu.
Við minnum á að Sporthúsið er í hjarta Kópavogs og gegnir gríðarlega mikilvægu hlutverki tengt bæði 
líkamlegri og andlegri heilsu bæjarbúa.
Mikið hagræði er af því að auka enn frekar við starfsemi Sporthússins. Mikill fjöldi bílastæða er við 
Kópavogsvöll og hefur samnýting þeirra með Breiðablik og Kópavogsbæ gengið mjög vel, þar sem toppar í 
ásókn í bílastæðin skarast nánast aldrei. Einnig er hagræði í því fólgið að afgreiðsla og búningsaðstaða 
Sporthússins getur auðveldlega þjónustað meiri starfsemi. Það sama á við um afgreiðsluna hjá 
Sjúkraþjálfuninni Sporthúsinu og Kírópraktorstofu Íslands.
Tækifærin eru til staðar, vinnum þetta saman.
Eigendur hússins að Dalsmára 9-11 óska eftir því við bæjaryfirvöld að fá skikanum, sem er norðan við 
Dalsmára 9, úthlutað og þá getum við stækkað við stækkað núverandi hús og mætt aukinni eftirspurn / 
þörf og sinnt okkar núverandi viðaskiptavinum betur. 
f.h. SPORTVANGS ehf. Pétur Bjarnason 

Digranesvegur 81
Þann 19. desember 2023 barst tölvupóstur frá eigendum Digranesvegar 81, þar sem þau kváðust ekki 
hafa fengið bréfið með beiðni um þarfagrieningu, dagsett er 3. nóvember, fyrr en í desember og 
báðu þau um lengri frest. Frestur var auðfenginn, en vegna knapps tíma sem starfshópnum var 
settur, var eigendunum boðið að skila inn þarfagreiningu fyrir 2. janúar 2023. Þeim pósti var ekki 
svarað og engin þarfagreining barst frá eigendum Digranesvegar 81, hvorki innan tilsetts tíma né 
síðar.

Sögufélag Kópavogs
Sögufélag Kópavogs afþakkaði í símtali að senda inn þarfagreiningu en þakkaði fyrir boðið og hvatti 
til þess að farið sé varlega í allar breytingar á grænum grundum dalsins.

Samantekt um innsendar þarfagreiningar
Aðilarnir sem sendu inn þarfagreiningar eiga allir sameiginlegt að vilja betrumbæta aðstöðu sína í 
dalnum, til þess að stuðla að bættri líkamlegri, andlegri og félagslegri heilsu íbúa í Kópavogi. 

Skátafélagið Kópar leggur eins og svo margir aðrir áherslu á að hreinsa lækinn. Bílastæði og aðkoma 
að skátaheimili Kópa og dalnum eru vandamál að sögn skátanna, bæta þarf lýsingu, aðkomu og 
bílastæði við svæðið sem þeir hafa til umráða. Skátarnir nota grasflatirnar í kringum skátaheimilið og 
vilja áfram hafa góðan aðgang að þeim.

Breiðablik hefur mikla og áberandi viðveru í dalnum og mörg þúsund manns taka þátt í íþróttastarfi 
félagsins á ári hverju. Í tengslum við þá starfsemi, koma nokkur hundruð þúsund manns árlega í 
íþróttamannvirki Breiðabliks. Breiðablik nýtir vel það landsvæði sem það hefur í dag en þó þrengir að 
mörgum íþróttagreinum og starfsemi félagsins. Félagið hefur hefur gert þarfagreiningar innan deilda 
félagsins um þróun starfs og áætlanir til næstu framtíðar, og segir þörf á að byggja við starfsemi 
félagsins bæði hvað varðar mannvirki og aðstöðu til íþróttaiðkunar og tengdrar starfsemi. Stækkun 
gæti átt sér stað í kringum Kópavogsvöll, Smárahvammsvöll og svæði austan tennishallarinnar, sem 
og umhverfi og landsvæði sunnan við Fífuna. Félagið gerir ráð fyrir að unnið verði deiliskipulag af 
svæðinu á grundvelli þarfagreiningarinnar og að í því deiliskipulagi þurfi að gera ráð fyrir íþrótta- og 
lýðheilsugarði. Sú starfsemi gæti tengst íþrótta- og menningarstarfi Kópavogs. Félagið nefnir 4000 m2 
byggingu undir skrifstofur, fundar-, og fjölnota herbergi, bætta aðstöðu fyrir hinar ýmsu tegundir 
íþrótta, s.s. frjálsar íþróttir, körfubolta, lýðheilsuverkefni, sumarnámskeið og íþróttaskóla barna. Þörf 
sé á löglegum keppnisvelli fyrir frjálsar íþróttir, sem myndi einnig nýtast öðrum deildum og starfsemi 
félagsins. Auk þess vallarbyggingu í kringum knattspyrnuvöllinn með fjölnota sölum og jafnvel 
styrktaraðstöðu, lýðheilsuverkefni, sjúkraþjálfun, lækni o.fl. Félagið nefnir að þörf sé á fleiri heilsárs 
knattspyrnuvöllum á svæðinu, og völl sem stenst kröfur UEFA um leiki í Evrópukeppni. Í 
þarfagreiningunni er fjallað um möguleika á samnýtingu mannvirkja, t.d. fyrir Menntaskólann í 
Kópavogi, leikskóla og fleiri, og hvetja til að nýta landsvæði milli núverandi íþróttahúsa betur, 
samhliða því sem umferðaröryggi verði betur tryggt. 

Íslenska frisbígolfsambandið segir frisbígolfvöllinn í dalnum vera gríðarlega mikið notaðan, allt árið 
um kring. Þar fái spilarar útivist og góða hreyfingu og oftast félagsskap og samskipti. Sambandið 
nefnir að frisbígolfvellir séu yfirleitt á svæðum þar sem göngu- og hjólastígar liggja um, og hafi 
reynslan sýnt að allar þessar tegundir útivistar fari vel saman og rekist ekki hver á aðra. Þannig verði 
annars lítið nýtt svæði oft að skemmtilegum útivistarsvæðum. Sambandið leggur til að skoðaður sé 
sá möguleiki að stækka og betrumbæta völlinn, enda hafi viðhald verið lítið. 

Tennisfélagið ehf vinnur nú þegar að stækkun Tennishallarinnar, með fjölgun á padelvöllum og 
breytingu á deiliskipulagi, sem er vinnslu. Félagið sér fram á enn frekari þörf fyrir fleiri velli, enda eru 
spaðaíþróttir í mikilli sókn meðal almennings. Tennisfélagið vill því halda möguleikum opnum fyrir 
frekari framþróun spaðaíþrótta á svæðinu, þ.e. fyrir tennis, padel og picleball á svæðinu næst og í 
kringum Tennishöllina (vestan-, norðan-, og austan megin við hana). Félagið nefnir þrjá viðbótar inni 
tennisvelli, þrjá aðra úti tennsvelli, auk aðalvallar sem notaður yrði m.a fyrir úrslitaleiki á 
Íslandsmótum og á Evrópumótum á sumrin en einnig notaður sem útiskautasvell á veturna, auk fleiri 
Padel- og/eða Pickleball velli. Kaffihús/veitingastaður yrði áfram í stækkuðu rými, og heitir pottar í 
trjágróðri fyrir utan innivellina.

Sportvangur að Dalsmára 9-11 óskar eftir því að fá skikann norðan við Dalsmára 9 til umráða, til að 
geta stækkað við núverandi hús og mætt aukinni eftirspurn og sinnt viðskiptavinum sínum betur.

Að lokum hvetur Sögufélag Kópavogs til varfærni í öllum breytingum í dalnum.

Umsagnir hagaðila sem gætu látið sig málið varða

Þann 3. nóvember 2023 fengu 13 hagaðilar sem gætu haft hagsmuna að gæta í Kópavogsdal og taldir 
eru upp í töflu 2 bréf eða tölvupóst og var boðið að senda inn skriflega umsögn og gefa álit sitt, 
ábendingar og sjónarmið. Þann 7. nóvember 2023 bað Skautasamband Íslands um aðkomu að 
málinu og var í framhaldi boðið að senda inn umsögn, sem sambandið þáði. Samtals fengu því 14 
aðilar beiðni um að senda inn umsögn.

Tafla 2 Hagaðilar sem boðið var að senda inn umsagnir og hvenær svar barst.

Hagaðilar sem boðið var að senda inn umsagnir Bréf (b)/tölvu-
póstur (tp) Svar barst

1 Umhverfisstofnun b 14.11.2023
2 Landssamtök hjólreiðamanna. b 30.11.2023
3 Félag eldri borgara í Kópavogi b --
4 Ungmennaráð tp 22.11.2023
5 Umhverfis- og samgöngunefnd Kópavogs/gatnadeild tp 30.11.2023
6 Náttúrufræðistofnun b 6.12.2023
7 Fuglavernd b --
8 Náttúruverndarsamtök Suðuvesturlands tp --
9 Landvernd b --
10 Náttúruminjasafn, Hilmar Malmquist b --
11 Skógræktarfélag Kópavogs b --
12 Garðyrkjufélag Íslands b --
13 Heilbrigðiseftirlit Kópavogs b 28.11.2023
14 Skautasamband Íslands Tp 23.11.2023

Óskað var eftir greinargóðum röksemdum fyrir umsögnum og ábendingum og hvernig þær þjóni 
verkefninu að móta heildarsýn fyrir Kópavogsdal. Tafla 2 sýnir hvort og hvenær aðilarnir svöruðu. 
Samtals sjö aðilar sendu inn umsagnir.

Allar innsendar umsagnir er að finna í viðauka 3, í þeirri röð sem þær eru taldar hér upp að neðan.

Innsendar umsagnir
Hér að neðan má lesa umsagnirnar sem bárust.

Umhverfisstofnun
Umhverfisstofnun sendi inn eftirfarandi umsögn:

Umhverfisstofnun hefur engar athugasemdir varðandi verkefnið að svo stöddu. 
https://www.kopavogur.is/is/ibuar/ithrottir-utivist/opin-svaedi-og-utivist/heildarsyn-fyrir-kopavogsdal
Hins vegar hefur stofnunin verið að vakta svokölluð forgangsefni vegna mengunar í Kópavogslæk 
https://ust.is/library/sida/haf-og-vatn/Vatna%C3%A1%C3%A6tlun%202022-2027%20-%20Copy%20(1).pdf
En lækurinn er í slæmu efnafræðilegu ástandi. Huga þarf að hreinsun á yfirborðsvatni.
http://vatn.is/library/sida/haf-og-vatn/K%c3%b3pavogsl%c3%a6kur%20-
%20Ni%c3%b0urst%c3%b6%c3%b0ur%20m%c3%a6linga%20%c3%a1%20forgangs-
%20og%20vaktlistaefnum%202019-2020.pdf
Umhverfisstofnun vill hvetja starfshópinn að meta hvort ofangreindar upplýsingar gagnist hópnum.

Landssamtök hjólreiðamanna
Landssamtök hjólreiðamanna sendu inn eftirfarandi umsögn:

Umsögn um: Heildarsýn fyrir Kópavogsdal 
Umsagnarnefnd Landssamtaka hjólreiðamanna (LHM) hefur skoðað erindi Kópavogs um heildarsýn fyrir 
Kópavogsdal. 
LHM vill koma eftirfarandi ábendingum á framfæri á þessu stigi. 
LHM vill leggja til að ráðist verði í hönnun og gerð samgönguhjólastígs eftir Kópavogsdal endilöngum frá 
undirgöngum undir Hafnarfjarðarveg að undirgöngum undir Dalveg við Nýbýlaveg. Sjálfsagt er síðan að 
halda áfram með þennan stíg eftir sunnanverðu Kársnesinu að Bakkabraut yst á Kársnesi til undirbúnings 
fyrir Fossvogsbrú. 
Í verkefninu Okkar Kópavogur 2022 var kosið um tillögur um verkefni á Kársnesi og Digranesi. Þær tillögur 
sem hlutu einna flest atkvæði snérust um stígagerð og aðskilnað göngu og hjólastíga. Á Kársnesi hlaut 
verkefnið Göngu og hjólastígar meðfram strönd Kársnes næstflest atkvæði eða 227. Á Digranesi hlaut 
verkefnið Aðskilja göngu og hjólastíga í Kópavogsdal, 1. áfangi 368 atkvæði og lenti í 5. sæti. Þetta mikla 
fylgi sýnir áhuga íbúa á bættum stígum. Betri stígar og fjölbreyttar samgöngur munu einnig vera hátt á 
blaði í stefnu bæjarins og núverandi meirihluta í bæjarstjórn. Stígurinn í Fossvogi sýnir hversu mikil 
lyftistöng góður hjólastígur getur verið fyrir hjólasamgöngur. 
Austast er slíkum samgöngustíg best komið fyrir sunnantil á útivistarsvæðinu í Kópavogsdal upp við Dalveg 
og gæti hann legið í þeirri legu að Digranesvegi. Frá Digranesvegi er honum sennilega best komið fyrir 
samsíða Digranesvegi í fyrstu og síðan sunntil í dalnum að brú yfir Kópavogslæk neðan við Digraneskirkju 
og þaðan lægi hann norðantil samsíða Fifuhvammi að undirgöngum við Hafnarfjarðarveg. Hann þyrfti að 
tengjast stíg í undirgöngum undir Reykjanesbraut við Dalveg 30 og nýjum hjólastíg samsíða Dalvegi frá 
Digranesvegi að Smáralind, sem myndi tengjast fyrirhuguðum hjólastíg samsíða Fífuhvammsvegi. 
Vanda þarf legu og hönnun stígsins og þarf hann að vera með jafna hæðarlegu ef þess er kostur. Þar sem 
hann er samgöngustígur þurfa að vera greiðar þveranir yfir Dalveginn í verslun og þjónustu sunnan við 
Dalveginn. Fara ætti eftir Leiðbeiningum um hönnun fyrir hjólreiðar [1] sem Vegagerðin og sveitarfélögin á 
höfuðborgarsvæðinu áttu veg og vanda að. 
LHM vill leggja til að stígar í Kópavogsdal verði merktir með leiðarvísum að helstu áfangastöðum til að 
auðvelda rötun um stígana með það að markmiði að auka notkun þeirra. 
Sveitarfélögin á höfuðborgarsvæðinu hafa gefið út leiðbeiningar um Merkingar og vegvísun [2] fyrir 
hjólreiðar á höfuðborgarsvæðinu. Notendur stíganna eru bæði vanir notendur, tilfallandi notendur í hópi 
íbúa og ferðamenn. Seinni hóparnir tveir eru þeir sem helst þurfa merkingar og þær geta hjálpað til að 
festa virka ferðamáta í sessi og auðvelda óvönum notendum að stíga það skref að finnast auðvelt og 
aðgengilegt að nota stígana til að komast leiðar sinnar. Merkingar geta því skipt máli til að auka notkun 
stíganna. 
Merkingar á hjólastígum (og göngustígum ef út í það er farið) gætu verið svipaðar og er í Laugardal, 
fjarlægð og tími gangandi og hjólandi að mismunandi áfangastöðum (t.d. sundlauginni, Smáralind, Fífunni, 
skólar, leikskólar). 
LHM vill leggja til að hugað verði að hjólaleiksvæðum í Kópavogsdal. 
Hjólreiðar eru holl hreyfing, og leikur og félagsskapur skiptir miklu máli til að gera þessa hreyfingu 
aðlaðandi og hvetja unga sem aldna til hollrar útiveru og hreyfingar. Leiksvæði getur t.d. tengst grunnskóla 
eins og Smáraskóla, íþróttasvæði eins og Fífunni eða verið aðskilið í miðjum dalnum. Til dæmis væri hægt 
að koma upp BMX- og brettasvǽði eða pumptrack fyrir BMX og fjallahjól eða Singletrack braut um hliðar 
og skóglendi í dalnum. Leita ætti samstarfs við íþróttafélag með hjólaíþróttir þegar ákvörðun er tekið um 
braut og legu brautar. 
Virðingarfyllst 
f.h. stjórnar LHM Árni Davíðsson formaður 
[1] Hönnunarleiðbeiningar fyrir hjólreiðar. Leiðbeiningar sveitarfélaga höfuðborgarsvæðisins og Vegagerðarinnar. 19.12.2019. [2] 
Merkingar og vegvísun. Sveitarfélög á höfuðborgarsvæðinu. Leiðbeiningar. Apríl 2016. Um Landssamtök hjólreiðamanna 
Landssamtök hjólreiðamanna ( LHM) eru hagsmunasamtök sem hafa að markmiði m.a. að efla hjólreiðar á Íslandi sem 
heilsusamlegan lífsmáta og sem samgöngumáta. Öll helstu hjólreiðafélög landsins eiga aðild að LHM. Samtökin eru þó ekki aðeins 
málsvari félagsmanna hinna ýmsu hjólreiðafélaga sem telja yfir 2000 manns heldur eru þau jafnframt málsvari allra sem hjóla á 
Íslandi. LHM er aðildarfélag að European Cyclists' Federation, sem eru heildarsamtök fyrir hjólreiðafélög til samgangna og ferðalaga í 
Evrópu. Aðildarfélög ECF er að finna í flest öllum löndum Evrópu. LHM hlaut samgönguviðurkenningu Reykjavíkurborgar 2012 fyrir 
virka þátttöku og áhrif í að efla hjólreiðar á Íslandi. 

Ungmennaráð 
Ungmennaráð sendi inn eftirfarandi setningu, auk punkta sem fram komu á fundinum (tillögur):

2.2309454-Starfshópur - heildarsýn fyrir Kópavogsdal
Óskað eftir umsögn frá ungmennaráði varðandi heildarsýn fyrir Kópavogsdal.
Ungmennaráð er sátt við skipulag svæðisins eins og það er í dag, en ráðið benti á að þörf sé á viðhaldi á 
svæðinu svo sem á göngustígum og lýsing.
Tillögur:

 Krúttlegur dalur.
 Ef líkamsræktartækin eru biluð myndar ákveðna áhættu sem mætti laga – annars nýta pening í 

eitthvað annað.
 Ekkert vandamál nema andarskíturinn
 Nýta dalinn fyrir Viðburði, svo fólk þekkir dalinn betur og hægt að kynna svæðið betur.
 Stétt við lækinn sem þarf að laga.
 Flott að fá upplýstan battavöll, sem þarf ekki að sjá um. Væri staðsettur hjá Skátaheimilinu.
 Upplýsingar um þau dýr sem eru í dalnum og náttúruna væri sniðugt að hafa.

Umhverfis- og samgöngunefnd Kópavogs/gatnadeild
Umhverfis- og samtöngunefnd Kópavogs var send beiðni um umsögn, og sendi Gatnadeild Kópavogs 
inn eftirfarandi umsögn.

Efni: Heildarsýn fyrir Kópavogsdal - umsögn gatnadeildar Kópavogsbæjar 
Gatnadeild bendir á og óskar eftir að tekið verði tillit til eftirfarandi atriða í tengslum við vinnu um heildarsýn 
fyrir Kópavogsdal. 
Náttúra og saga Kópavogsdals verði höfð í hávegum 
Í Kópavogsdal er að finna fjölmargar minjar um sumarbústaðabyggð í Kópavogi sem síðar urðu 
heilsársbústaðir fyrir miðja síðustu öld og þar eru ein elstu merki trjáræktar í Kópavogi. Vestan Digraneskirkju 
er t.d. einn af elstu görðum bæjarins, Dvöl, og rétt austan við Digranesveg stendur lerkitré sem var valið tré 
ársins árið 2005 af Skógræktarfélagi Íslands. Mikilvægt er að halda hluta dalsins eins villtum og kostur er með 
tilliti til fugla- og smádýralífs, sbr. Heimsmarkmið Sameinuðu þjóðanna sem Kópavogsbær hefur sem 
yfirstefnu sína. 
Í Kópavogslæk sunnan Fífuhvamms er móbergsklöpp sem er hluti af elsta móbergi á höfuðborgarsvæðinu, 
sem er 4-500 þúsund ára gamalt, og er þetta eini fundarstaður þess í Kópavogi. 
Vernda þarf sögu- og menningarminjar í Kópavogsdal, s.s. Danskavað sem stendur við Kópavogslæk neðan 
Fífuhvamms, dys við Hafnarfjarðarveg, grjóthleðslur o.fl. við Fífuhvamm 47A (Barmahlíð), Reynihvamm 43 
(Dvöl) og Hlíðarhjalla 2A (Seldal) og landamerkjastöpul fyrir bújarðirnar Kópavog, Digranes og Fífuhvamm sem 
reistur var norðaustan við tennishöllina fyrir tæpum hundrað árum. 
Kópavogslækur og lífríki hans verði sett skör hærra en verið hefur 
Kópavogslækur rennur að mestu leyti enn í sínum upprunalega farvegi þó vatnsmagnið sé mun minna en 
áður. Á nokkrum stöðum sjást minjar um stærri flóð og eldri farvegi lækjarins. Undanfarið hefur orðið vart við 
meira rof í bökkum Kópavogslækjar en áður var og getur reynst nauðsynlegt að styrkja bakka hans sumstaðar 
með grjóti. Við lækinn þrífast fjölmargar villtar tegundir plantna, s.s. hófsóley, engjarós og hrafnaklukka. 
Tryggja þarf að farið verði í aðgerðir gegn útbreiðslu ágengra plantna í dalnum, s.s. bjarnarklóar, hrossafífils 
og skógarkerfils og alaskalúpínu. Aftur er vísað til Heimsmarkmiða Sameinuðu þjóðanna. 
Nauðsynlegt er að gera ráðstafanir til að minnka áhrif óæskilegra efni og efnasambanda sem mælst hafa í 
Kópavogslæk. Uppruni efnanna er m.a. frá bílaumferð á stofnvegum við dalinn, Hafnarfjarðarvegi í vestri og 
Reykjanesbraut í austri, og fráveitulögnum sem eru rangt tengdar eða óæskilegum efnum veitt í. Til að draga 
úr áhrifum þarf m.a. að útbúa settjarnir með reglulegu millibili. Loka þarf læknum þar sem hann rennur á milli 
Dalvegar og Reykjanesbrautar og setja fráveitugildrur við lóðarmörk húsa við Dalveg. Gatnadeild hefur sótt 
um styrk til ESB fyrir slíkum framkvæmdum. 
Aðgengi, afþreying og íþróttalíf í dalnum verði fjölbreytt og fyrir alla 
Kópavogsdalur er vinsælt útivistarsvæði allra aldurshópa og er mikilvægt að aðgengi hans haldist óskert og 
meira svæði verði ekki tekið undir íþróttastarfsemi félagsmanna íþróttafélaga. Gera þarf íþróttaiðkun þeirra 
sem ekki stunda hefðbundnar boltaíþróttir hærra undir höfði með að gera ráð fyrir plássi fyrir sem dæmi 
hjóla-, hlaupahjóla og hjólabrettaíþróttir, fimleika, parkour og frisbígolfi svo eitthvað sé nefnt. 

Gera þarf ráð fyrir áframhaldandi uppbyggingu aðalleiksvæðis Smárahverfis, austan við tennishöll skv. 
tillögum sem kynntar voru í bæjarráði lagðar voru fyrir ráð og nefndir bæjarins árin 2021 og 2022 í 
aðgerðaáætlun um leik- og afþreyingarsvæði í Kópavogi. 
Tryggðar verði greiðfærar og öruggar samgöngur um og við dalinn 
Í tengslum við áherslur um að hvetja til notkunar vistvænna ferðamáta og uppbyggingu hjólastígakerfis á 
höfuðborgarsvæðinu mun stígatenging rétt vestan Kópavogsdals við Kópavogstún verða mikilvægur 
samgöngupunktur fyrir notendur göngu- og hjólastíga. Mikilvægt er að tryggja greiðfæra stíga og öryggi allra 
vegfarenda sem munu fara um Kópavogsdal með aðgreiningu göngu- og hjólastíga. Gera þarf ráð fyrir að 
lagður verði minnst 2,5 m breiður tvístefnustígur á milli Kópavogstjarnar í vestri og að mörkum 
skipulagssvæðis við Dalveg í austri. Tilvalið væri að koma fyrir minnismerki um Jóa á hjólinu við stíginn. 
Núverandi bílastæði við Dalsmára sunnan við tennishöllina verður mikilvægara með stækkun 
tennishallarinnar, tilkomu aðalleiksvæðis og annarra afþreyingarkosta. Festa þarf bílastæðið á skipulagi og 
ljúka gerð þess með bundnu slitlagi og öruggum gönguleiðum. 
Loftgæði í Kópavogsdal 
Kópavogsdalur liggur neðarlega með hæðir sitthvoru megin til norðurs og suðurs og almennt er vindhraði 
lægri í dalnum en utan hans. Áramótabrennur sem haldnar voru á árum áður rýrðu mjög loftgæði í dalnum 
um áramót og er mælst til þess að ekki verði gert ráð fyrir svæði sem gerir áramótabrennur mögulegar enda 
er nálægð við byggð slík að ekki mun fást leyfi fyrir slíku frá eldvarnar- og heilbrigðiseftirliti nema um væri að 
ræða mjög litla bálkesti. 
Heilbrigðiseftirlit Garðabæjar, Hafnarfjarðar, Kópavogs, Mosfellsbæjar og Seltjarnarness hefur frá árinu 2016 
safnað mælingum á loftgæðum við Dalsmára og eru mælaraðirnar þaðan einar þær elstu á 
höfuðborgarsvæðinu. Tryggja þarf að gert sé ráð fyrir áframhaldandi staðsetningu loftgæðamælis í Dalsmára 
og að hæfilegt frísvæði sé í kringum mælinn svo ekki sé hætta á að mælingar spillist sökum utanaðkomandi 
athafna. 

Virðingarfyllst,
Birkir Rútsson

Deildarstjóri gatnadeildar

Náttúrufræðistofnun
Náttúrufræðistofnun sendi inn þessa umsögn:

Erindi ykkar varðandi Kópavogsdal datt aðeins milli skips og bryggju hjá okkur og við misstum því að 
formlegum umsagnarfresti. Til að valda ekki frekari töfum vildi ég fá að koma á framfæri örfáum ábendingum 
frá stofnuninni varðandi skipulag dalsins í þessum tölvupósti. 
Kópavogsdalur er að stærstum hluta mikið mótaður af áhrifum mannsins s.s. garðyrkju, skógrækt og ýmsum 
framkvæmdum. Lítið er því um upprunalega náttúru og fáar náttúruminjar með hátt verndargildi. Helst má 
finna leifar af upprunalegu gróðurfari í holtinu við Digraneskirkju í bland við ræktaðan trjágróður og meðfram 
Kópavogslæk
Það er einmitt Kópavogslækurinn sem einna helst telst til áhugaverðra náttúruminja enda upprunalegur 
lækjarfarvegur að mestu leyti innan skipulagssvæðisins þótt auðvitað hafi verið manngerð inngrip allvíða. 
Lækurinn hefur mikilvægu hlutverki að gegna sem farvegur fersks vatns niður í Kópavog þar sem eru fjörur og 
búsvæði fugla og annarra lífvera með hátt verndargildi sem eru að hluta til friðlýst. Tryggt aðrennsli 
ferskvatns í fjöruna skiptir máli fyrir tegundasamsetningu fjörulífvera, jafnvel þótt lítið sé. Huga þarf því 
vandlega að því að öll áform raski ekki læknum þannig að neikvæð áhrif verða á vatnsflutninga og vatnsgæði. 
Koma þarf í veg fyrir að mengun berist í lækinn. Sjálfur er síðan lækurinn búsvæði fyrir lífverur og hefur 
margvísleg útivistar- og fræðslugildi.
Gróðurfar dalsins er fjölbreytt en að stærstum hluta mannmótað. Huga þarf að því að plöntutegundir sem 
gætu reynst ágengar dreifi sér ekki úr hófi um dalinn. Benda má á eina plöntutegund, hrossafífil, sem vex í 
myndarlegu stóði við Kópavogslæk sunnan við Fífuhvamm. Hafa þarf auga með útbreiðslu hennar. 
Garðamaríustakkur finnst einnig víða nálægt læknum en hann getur orðið mjög aðgangsharður og bolað öðru 
plöntulífi burt.
Fjölbreyttur trjá- og runnagróður í bland við votlendisgróður nálægt Kópavogslæk getur laðað að margvíslegt 
fuglalíf og má huga að því við skipulag dalsins að slík svæði séu ekki öll of aðgengileg þ.e.a.s. að einhver þeirra 
séu í hæfilegri fjarlægð frá göngustígum, leiktækjum o.fl. eins og mögulegt er miðað við takmarkað pláss til að 
fuglar og annað lífríki fái næði. Útfærslur við lýsingu má einnig meta með tilliti til þessa, að sum 
“náttúrusvæði” innan dalsins geti verið í meiri skugga. Græn svæði í þéttbýli, stór sem lítil, manngerð sem 

náttúruleg, geta skipt töluverðu máli sem búsvæði fyrir ýmsar lífverur og mikilvægt að taka tillit til þess. Þar er 
líka tækifæri fyrir íbúa að komast í návígi við lífríki sem hefur í senn upplifunar- og fræðslugildi.
Það væri skynsamlegt að gera frekari úttekt á náttúrufari Kópavogsdals í tengslum við skipulagsvinnuna, sér í 
lagi samsetningu og tegundafjölbreytni gróðurlenda, ef það hefur ekki verið gert nú þegar. Alltaf gott að hafa 
staðbundnar upplýsingar til að geta metið áhrif einstakra áforma innan svæðisins.
Ef það eru einhverjar frekari vangaveltur eða spurningar í tengslum við þessar ábendingar ekki hika við að 
hafa samband.
Bestu kveðjur og afsakið að þetta skyldi ekki berast innan umsagnartímans.
Snorri Sigurðsson
Sviðsstjóri náttúruverndarsviðs / Head of Division, Nature Protection

Heilbrigðiseftirlit Kópavogs
Heilbrigðiseftirlit Garðabæjar, Hafnarfjarðar, Kópavogs, Mosfellsbæjar og Seltjarnarness sendi inn 
eftirfarandi umsögn:

Varðar: Umsögn heilbrigðisnefndar vegna vinnu við heildarsýn fyrir Kópavogsdal 
Á heilbrigðisnefndarfundi dags. 27. nóvember sl. var eftirfarandi bókað: Vinna við heildarsýn fyrir 
Kópavogsdal Á fundi bæjarráðs Kópavogs þann 28. september síðastliðinn var samþykkt að skipa starfshóp til 
að vinna tillögum að heildarsýn fyrir Kópavogsdal og leggja mat á hvort ástæða sé til að gera breytingar á 
gildandi skipulagsáætlunum fyrir svæðið. Nánari afmörkun svæðisins miðast við deiliskipulagssvæði 
Kópavogsdals. Starfshópurinn kallar eftir umsögnum sem telja sig hafa hagsmuna að gæta í dalnum eða búa 
yfir þekkingu eða upplýsingum sem geta verið gagnlegar fyrir starfshópinn. Bókun: Heilbrigðisnefnd vekur 
athygli á mikilvægi þess, að áfram verði unnið að innleiðingu blágrænna ofanvatnslausna til að hægja á rennsli 
regnvatns af götum, vegum og öðrum svæðum í fráveitukerfi sveitarfélagsins. Kópavogslækur sem liggur í 
gegnum Kópavogsdal, gegnir mikilvægu hlutverki sem móttaki fyrir blágrænar ofanvatnslausnir. Engu að síður 
þurfa öll yfirborðsvatnshlot að vera í a.m.k. góðu vistfræðilegu- og efnafræðilegu ástandi. Niðurstöður 
mælinga sýna að Kópavogslækur er í slæmu efnafræðilegu ástandi og gera þarf ráðstafanir til að úr því verði 
bætt. Við breytingar á gildandi skipulagsáætlunum fyrir svæðið er nauðsynlegt að hugað verði að lausnum til 
að bæta vistfræðilegt og efnafræðilegt ástand Kópavogslækjar. Mikilvægt er að gert sé ráð fyrir 
ofanvatnsmannvirkjum s.s. safnlautum eða tjörnum í dalnum og beita þannig náttúrulegri hreinsun til að 
koma í veg fyrir að mengunarefni berist í Kópavogslæk. Í áætlun um loftgæði á Íslandi 2018-2029, „Hreint loft 
til framtíðar“ eru sett fram meginmarkmið um að viðhalda loftgæðum á Íslandi. Heilbrigðisnefnd rekur 
loftgæðastöð í Dalsmára nokkurn veginn i botni Kópavogsdals þar sem mæld eru loftgæði í dalnum og hefur 
stöðin verið rekin í um átta ár, eða frá árinu 2016. Tvær megin umferðaræðar eru ekki langt undan, 
Hafnarfjarðarvegur til vesturs og Reykjanesbraut til austurs, auk þess sem verslunarmiðstöðin Smáralind 
liggur nærri með tilheyrandi umferð. Ekki hafa verið miklar breytingar á loftgæðum í Kópavogsdal á þeim tíma 
sem mælingar hafa staðið yfir nema hvað Nituroxíðmengun sem er mjög tengd umferð hefur aukist. Það er 
mikilvægt að við breytingar á skipulagsáætlunum fyrir svæðið verði unnið út frá þeim meginmarkmiðum að 
viðhalda loftgæðum í Kópavogsdal. 

Virðingarfyllst,
Hörður Þorsteinsson framkvæmdastjóri

Skautasamband Íslands
Skautasamband Íslands fór sjálft fram á að fá að senda inn umsögn, sem var sjálfsagt mál. Hér að 
neðan er textinn úr bréfinu sem þau sendu, og tillagan sem þau leggja fram er að finna í viðauka 3.

EFNI: Til Starfshóps um heildarsýn Kópavogsdals
Skautasamband Íslands sendir inn hjálagða tillögu um auðgun Kópavogsdals og Kópavogs með aðstöðu til 
iðkunar skauta fyrir bæði almenning og íþróttafólk.
Kópavogur er annað stærsta sveitarfélag landsins á eftir Reykjavík og er svo vel í sveit sett að vera miðsvæðis 
á höfuðborgarsvæðinu og má segja að Kópavogsdalurinn sé landfræðileg miðja höfuðborgarsvæðisins.
Alþjóðlega er talað um að skautahöll eigi að vera á hverja 25 þúsund íbúa en slíkt er langt í frá staðreynd á 
höfuðborgarsvæðinu sem skartar einungis tveimur höllum og báðum í Reykjavík. Stendur þetta þeim 

ísíþróttum sem hér eru stundaðar mjög fyrir þrifum og allsendis ómögulegt að standa að uppbyggingu þeirra. 
Svæðið býr ekki einu sinni svo vel að hafa aðgang að útiskautasvæði fyrir áhugafólk um ísíþróttir ef frá er talin 
Tjörnin í Reykjavík og Rauðavatn á góðum dögum. Bæði svæðin eru háð því að þar sé frost og kalt en enginn 
annar undirbúningur er fyrir skautafólk í formi sléttunar íssins með reglulegu millibili og einungis skafinn 
mesti snjórinn af Tjörninni á stilltum dögum.
Skautasambandið er mikill talsmaður þess að örva fólk til að stíga á skauta eins mikið og mögulegt er en með 
takmörkuðu aðgengi að höllunum í Reykjavík er það erfiðleikum bundið.
Skautasambandið hefur fundað með Íþróttaráði Kópavogs og Bæjarstjóra Kópavogs um málefni ísíþrótta í 
Kópavogi í þeirri von að sveitarfélagið taki skrefið og auðgi íþróttaflóru sína um a.m.k. fjórar íþróttagreinar en 
þar stöldrum við ekki við. Við stingum að auki upp á að Kópavogur taki af skarið og setji upp fyrsta vélfrysta 
útisvæði til ísíþrótta á höfuðborgarsvæðinu. Tilgangurinn og rökin eru að gefa þarf almenningi möguleika á að 
geta stundað ísíþróttir úti við í öruggu umhverfi sem séð er um og getur sótt þangað almenna og góða útivist í 
hjarta bæjarins. Skautasambandið lítur sérstaklega til þess að við Kópavogsdal eru skemmtilegar gönguleiðir, 
lækurinn og tjörnin með dýralífi svo ekki sé minnst á mannlífið í dalnum en þar eru fjölmargar íbúðir heldri 
borgara sem áhuga hafa á útivist í sínu nærumhverfi. Einnig mætti bjóða þar upp á ístölt, go-cart á ís eða 
keyra snjó í svæðið og stunda gönguskíði.
Í gamla daga voru haldnir dansleikir á Reykjavíkurtjörn og fólk fór þangað á stefnumót undir tónlistarspilun og 
kakóþambi. Þetta er sú stemning sem Skautasambandið þráir að koma í dalinn.
Við sjáum fyrir okkur að útiskautasvæðið geti þjónustað bæjarbúa og nærsveitarfélög yfir köldustu 
vetrarmánuðina, ekki bara á aðventu, og mætti byggja upp kaffihús og skemmtiaðstöðu á svæðinu. Foreldrar 
gætu stundað skemmtilega útiveru eða farið á kaffihús á meðan börnin myndu stunda ísíþróttir í 
skautahöllinni. Skautaíþróttafólkið myndi síðan geta sótt þjónustu í Sporthúsinu sem og sjúkraþjálfun og 
endurheimt.
Þótt hér sé talað um vetraríþróttir og vetraríþróttaaðstöðu þýðir samt ekki að hún sé ekki fjölnýtanleg fyrir 
aðrar greinar s.s. rúlluskauta, hjólreiðar, trimm, göngu og einnig mætti tengja byggingar á svæðinu með 
sameiginlegu húsi og koma fyrir klifurveggjum sem er algengt í skautahöllum í Noregi. Svæðið mætti einnig 
nýta í sumarmarkaði, samkomur hvers konar, tónlistarviðburði, danssvæði, úti-jóga eða hvað sem er.
Undirrituð er búsett í suðurhlíðum Kópavogs og kemur svotil daglega í Kópavogsdal til göngu, gefa öndum 
brauð eða hreyfingar í Sporthúsinu. Ýmislegt gott starf á sér stað í dalnum en þótt finnst mér blóðugt að sjá 
grasvelli austast á þessu svæði sem og frjálsíþróttavöllinn vestast lítið nýtt nema yfir blá sumarið.
Það sem Skautasambandið leggur áherslu á er að þau mannvirki og aðstaða sem reist eru í dalnum verði 
“fjölnýtanleg”. Að ekki séu byggð risastór mannvirki fyrir eina til tvær íþróttagreinar og þar með 
fjölbreytileikanum úthýst. Með fullri virðingu fyrir því góða starfi sem íþróttafélögin í Kópavogi hafa unnið þá 
er Kópavogur meira en bara ein eða tvær íþróttagreinar. Íslenskt ísíþróttafólk þráir meiri uppbyggingu og 
okkar sérsambandi er það skylt að hlusta og vinna að uppbyggingu. Það er okkar von að Kópavogur sjái sama 
hag og við í að takast á við þetta verkefni með okkur og hefja sveitarfélagið upp á alvöru plan með að gera 
Kópavog að miðsvæði ísíþrótta fyrir almenning og íþróttafólk höfuðborgarsvæðisins alls.

f.h. Skautasambands Íslands ÍSS
Þóra Gunnarsdóttir

Þróunar- og útbreiðslumál

Samantekt um innsendar umsagnir
Af 14 aðilum sem beðnir voru um umsagnir eða báðu sjálfir um að fá að taka þátt, sendu sjö inn 
umsögn.

Umhverfisstofnun sagðist ekki hafa athugasemdir við verkefnið, en undirstrikaði að mengun í 
Kópavogslæk er þekkt og nauðsynlegt er að bregðast við og hreinsa lækinn og annað yfirborðsvatn.

Landssamtök hjólreiðamanna lagði til að ráðist verði í hönnun og gerð samgönguhjólastígs eftir 
Kópavogsdal endilöngum frá undirgöngum undir Hafnarfjarðarveg að undirgöngum undir Dalveg við 
Nýbýlaveg. Svo ætti að halda áfram með stíginn eftir sunnanverðu Kársnesinu að Bakkabraut yst á 
Kársnesi til undirbúnings fyrir Fossvogsbrú. Samtökin lögðu til að stígar í Kópavogsdal verði merktir 
með leiðarvísum að helstu áfangastöðum til að auðvelda rötun um stígana með það að markmiði að 
auka notkun þeirra, og að hugað yrði að hjólaleiksvæðum í dalnum.

Ungmennaráð sagðist sátt við skipulag dalsins, og hvöttu til viðhalds á líkamsræktartækjum, hreinsa 
fuglaskít, nýta dalinn fyrir viðburði, laga göngustíga, setja upp battavöll og setja upp skilti með 
upplýsingum um dýr og náttúru dalsins.

Umhverfissvið/gatnadeild Kópavogsbæjar vísaði í Heimsmarkmið Sameinuðu þjóðanna og lagði til að 
náttúra og saga Kópavogsdals verði í hávegum höfð, og að menningar- og söguminjar verði 
varðveittar. Einnig að Kópavogslækur verði hreinsaður af mengun og gætt að lífríki hans, t.d. með því 
að draga úr dreifingu ágengra plantna. Aðgengi, afþreying og íþróttalíf í dalnum verði fjölbreytt og 
fyrir alla , og að tryggðar verði greiðfærar og öruggar samgöngur um og við dalinn. Að lokum var 
hvatt til áframhaldandi loftgæðamælinga í dalnum.

Náttúrufræðistofnun nefndi að dalurinn er að stærstum hluta mótaður af áhrifum mannsins, en að 
lækurinn rennur enn í upprunalegum farvegi að mestu leyti. Hann hafi mikilvægu hlutverki að gegna 
sem farvegur ferskvatns niður í Kópavog, þar sem eru fjörur og búsvæði fugla og annarrra lírvera, 
sem eru að hluta til friðlýst. Aðrennsli lækjarins sé mikilvægt fyrir lífríkið það og þurfi að gæta að því 
að vatnsflutningar skerðist ekki og að hreinsa þurfi lækinn af þekktri mengun í honum. Gæta þurfi að 
ágengum plöntum í dalnu, að þær fái ekki að dreifa sér óhindrað. Tryggja þurfi að fulgar og annað 
lífríki fái næði og gæta þurfi að grænum svæðum. Að lokum segir að skynsamlegt sé að gera frekari 
úttekt á náttúrufari dalsins í tengslum við skipulagsvinnuna, sér í lagi samsetningu og 
tegundafjölbreytni gróðurlenda.

Heilbrigðiseftirlit Garðabæjar, Hafnarfjarðar, Kópavogs, Mosfellsbæjar og Seltjarnarness sendi inn 
umsögn þar sem fram kemur að áfram þurfi að vinna að innleiðingu blágrænna ofanvatnslausna til 
að hægja á rennsli regnvatns af götum, vegum og öðrum svæðum í fráveitukerfi sveitarfélagsins og 
ofan í Kópavogslækinn. Öll yfirborðsvatnshlot þurfi að vera í góðu vistfræðilegu- og efnafræðilegu 
ástandi. Niðurstöður mælinga sýni að lækurinn er í slæmu efnafræðilegu ástandi, sem bæta þurfi úr, 
og gera þurfi ráð fyrir safnlautum eða -tjörnum í dalnum. Einnig er hvatt til þess að viðhalda 
loftgæðum í dalnum. 

Skautasamband Íslands bað um að fá að senda inn umsögn, sem var auðsótt. Í umsögninni leggur 
Skautasamband Íslands til að byggð verði yfirbyggð skautahöll í dalnum, sem ætluð yrði bæði 
almenningi og íþróttafólki, og og stingur jafnframt upp á að fyrsta vélfrysta útisvæðið til ísíþrótta 
verði sett upp í dalnum, sem yrði fyrir bæði almenning og ísíþróttafólk. Þessi svæði gætu tengst bæði 
Tennishöllinni og Sporthúsinu með útisvæði og kaffihúsi, og væri hægt að njóta útivistar þar jafnt 
sumar sem vetur.

Samráðsgátt íbúa

Samráðsgáttin var opnuð á Betra Ísland-síðunni þann 15. nóvember 2023 og var opin til 29. nóvember 
sama ár, sjá myndMynd 1. Alls bárust 59 gildar tillögur inn í gegnum samráðið. 

Mynd 1 Forsíða samráðsgáttar um heildarsýn fyrir Kópavogsdal.

Þátttaka í gáttinni takmarkaðist við kennitölugrunn Kópavogsbúa sem fæddir eru árið 2007 og fyrr. 
Þátttakendur þurftu að skrá sig inn með rafrænum skilríkjum.

Mynd 2 Sjá má þátttöku á þessari mynd, sem tekin er af síðunni. Alls fóru um 4000 manns inn á síðuna.

Mynd 2, sem tekin er af greiningarhluta Betra Íslands síðunnar, sýnir að samtals fóru 4000 manns 
(notendur) inn á síðuna á tímabilinu 15. nóvember til 29. nóvember 2023, sem telst mjög góð þátttaka. 
Samtals 533 manns luku við innskráningu í gegnum rafræn skilríki. Mynd 3 sýnir fjölda þeirra sem 
skrifuðu eitthvað á síðuna. Mynd 4 sýnir fjölda innsendra tillagna á dag. Mynd 5 sýnir fjölda þeirra sem 
gáfu innkomnum tillögum einkunn.

Mynd 3 Myndin sýnir þátttakendur sem komu inn á síðuna og bættu við efni.

Mynd 4 Súluritið sýnir fjölda innsendra tillagna á dag.

Mynd 5 Notendur sem gáfu efni einkunn.

Myndir 2, 3, 5 og 5 sýna allar kipp í þátttöku undir lok tímabilsins, þar sem bæði fleiri komu inn, 
bættu við efni og gáfu innkomnum tillögum einkunn.

Mynd 6 sýnir að lang flestir fóru inn af Facebook auglýsingum, eða um 3500 manns, en síðan var 
auglýst í bæjarblaði, á heimasíðu Kópavogs, á Facebook og á Workplace síðu Kópavogsbæjar, og með 
dreifibréfum og veggspjaldi. 

Mynd 6 Langflestir notendur komu inn í gegnum auglýsingar á Facebook.

Orðaský
Til gamans má sjá orðaský á mynd 7 sem unnið er upp úr tillögum íbúa. Þessi mynd prýðir jafnframt 
forsíðu skýrslu þessarar.

Mynd 7 Orðaský unnið upp úr tillögum íbúa.

Niðurstöður samráðsins
Í heildina tekið bárust 59 gildar tillögur frá íbúum Kópavogsbæjar um heildarsýn fyrir Kópavogsdal. 

Fimmtíu og sjö komu inn í gegnum samráðsgáttina. Ein þeirra átti ekki heima í þessu samráði (snéri að 
íslenskunámskeiði fyrir börn innflytjenda) og var fjarlægð og áframsend til viðeigandi aðila innan 
bæjarins. Eftir að samráðinu lauk sendi einn íbúi inn þrjár tillögur sem búið er að bæta inn í töflurnar 
hér að neðan. Ein tillaga barst bæði í flokkinn Afþreying og útivist og Íþróttasvæði, og er hún bara sýnd 
einu sinni í yfirlitinu, undir Íþróttasvæði. Einn aðili setti sömu tillöguna tvisvar inn (hundagerði) og var 
sú tillaga sameinuð í eina, þá sem var með ítarlegri útlistun. Nokkrar tillögur áttu betur heima í öðrum 
flokki en tillögusmiðurinn setti þær inn í, og er búið að leiðrétta fyrir því í töflunum hér að neðan (svo 
sem hreinsun á læknum sem einn tillögusmiður setti í „annað“, en er nú að finna með svipuðum 
tillögum í „náttúran“). 

Tillögurnar 59 sem bárust má sjá í yfirlitum hér að neðan. Áþekkum tillögum er raðað saman í 
töflunum, svo hægt er að lesa úr þeim saman. Allar tillögurnar er að finna hér fyrir neðan, auk fjölda 
þeirra sem gáfu hverri tillögu „hjarta“ til að styðja hana, sem og þeirra sem settu „bannmerki“ á tillögu, 
til að gefa til kynna að þeir eru ósammála, og þar sem fjöldinn fór upp í 20 eða yfir, er reiturinn litaður. 
Varast ber að leggja saman hjörtun eða bannmerkin við áþekkar hugmyndir til að reyna að átta sig á 
stuðningi eða andstöðu við hverja hugmynd fyrir sig, því líklegt má teljast að sama fólkið setji merki 
við fleiri en eina tilllögu, þó þær séu áþekkar.

Náttúran
Hér bárust 16 tillögur. Samtals 302 hjörtu voru sett við innsendar tillögur og 13 bannmerki. Hjörtun gefa til kynna hversu margir styðja hverja tillögu, meðan 
bannmerkin sem sett voru við gefa til kynna hversu margir þátttakendur eru mótfallnir tillögunni.

Nr Tillögusmiður Heiti tillögu Tillaga Hjörtu
©

Bann-
merki

Æ

1 Ester Inga 
Eyjólfsdóttir Hreinsa lækinn Hreinsa lækinn og tjörnina, og koma í veg fyrir losun frá gatnakerfum og fyrirtækjum í hann. 

Hugsanlega setja upp filtera? 58 0

2 Árni Bragason Hreinsa lækinn og gera 
hann fiskgengan

Vil styðja hugmyndina um að hreinsa lækinn en vil einnig að settur verði í frárennslið við brúna 
fiskistigi. Fyrsta skrefið þarf að vera hreinsun á frárennsli þar sem mengun frá gatnakerfinu rennur 
beint í lækinn. Hægt er að gera siturtjarnir með einföldum hætti þar sem rennur inn í lækinn. Til að 
hjálpa til við hreinsunina þarf að planta tjarnarstör, og öðrum vatnaplöntum og jafnvel dúnkólfi. Þegar 
hreinsun er farin að virka koma þarf að sleppa hornsílum, urriða og bleikju í lækinn. 

10 0

3 Ester Ösp 
Guðjónsdóttir

Mengunarvarnir fyrir 
lækinn.

Það gerist allt of oft að lækurinn sé litaður /hættulegur vegna mengunar. Koma þarf í fót einhverjum 
mengunarvörnum í læknum til að verja náttúruna og lífríkið í dalnum/voginum. Uppræta þarf líka að 
fyrirtæki ofar í dalnum geti losað efni í lækinn. 

58 0

4 Geir Þórðarson Rósagarður Rækta upp rósagarð eins og er í Trjásafninu/Yndisgarðinum í Fossvogsdal. 31 1

5 María Louisa 
Einarsdóttir

Höldum dalnum í sinni 
góðu mynd - náttúran veitir 
hugarró.

Við þurfum að varðveita það náttúrulega, sem enn er til staðar í Kópavogsdal og ALLS EKKI hlaða niður 
fleiri byggingum né flóðlýsingum vestast. Dalurinn er fallegur og góður til útivistar. Reyndar er mjög 
miður, að möguleikar á frjálsum leikjum barna t.d. í fótbolta, körfubolta, skautaiðkun, sleðaferðum 
o.fl. eru mjög takmarkaðir, börn og unglingar fá ekki leyfi til að nota vellina án þess að vera á 
skipulögðum æfingum. Það mætti huga betur að öryggi barna í sleðaferðum norðan við kirkjuna. 

19 1

6 Sólveig Helga 
Jóhannsdóttir

Aukinn gróður um allan 
dalinn

Mikilvægt að ganga ekki á Kópavogsdalinn sem útivistarsvæði þar sem íbúar geta eflt andlega og 
líkamlega heilsu á öllum aldri. 
Aukum gróður, búum til skjól, eflum líffræðilegan fjölbreytileika. Aukinn gróður af öllu tegundum og 
stærðum sem nýtur sín á mismunandi árstíðum 

1 0

7 Geir Þórðarson Ekki byggja meira í dalnum Ekki byggja meira í dalnum (nema kaffihús). Það er búið að skerða dalinn nógu mikið. 50 0

8 Aðalgeir Jónsson Kópavogsdalur; sem grænt 
svæði.

Vinsamlegast haldið Kópavogsdal áfram sem grænu svæði svo íbúar geti notið útivistar og 
skemmtunar á þessu yndislega græna svæði. Ekki byggja meira hér í dalnum. 3 0

9 Nanna 
Baldursdóttir Ekki byggja! Ekki byggja meira, halda þessu útivistarsvæði eins góðu og kostur er. 17 1

10 Erla K 
Kjartansdóttir Dalurinn Alls ekki byggja meira eða setja niður manngerð svæði. Þetta átti að vera grænt svæði fyrir okkur 

íbúana sem er lífsnauðsynlegt í borgum. 15 0

11 Aðalsteinn 
Jónsson Náttúran í fyrsta sæti

Við þurfum að passa upp á dalinn okkar. Eins og staðan er núna lítur hann út eins og kofabyggð af 
stærri gerðinni þar sem búið að hrúga bröggum á besta stað 2 x tennishallir og Sporthúsið. Þetta er því 
miður lýti á dalnum sem við verðum að passa uppá.

2 0

12 Geir Þórðarson Ný tjörn austast í dalnum Útbúa aðra tjörn austast í dalnum á svæði sem er ekkert notað í dag. 20 9

13 Sigríður B 
Thorarensen Ætur garður. Gaman væri ef gróðursett væri tré, runnar og plöntur sem eru ætar og Kópavogsbúar mættu tína 

þegar bæru ávexti. 8 0

14 Giuliana Silvani 
De Pinho Vegetable garden Invest in a vegetable garden with a greenhouse with varieties of fruit... vegetables 5 1

15 Berglind 
Aðalsteinsdóttir Útvistarsvæði Varðveita gildi dalsins sem útivistarsvæði og öruggt leiksvæði fyrir börn. Það væri gaman að sjá 

náttúruleg leiksvæði og eða þrautabraut. 5 0

16 María Einis Aspir austan megin

Fyrir 25 árum var kveikt í öspum sem voru austast í dalnum við Dalveg. Þær voru aldrei endurnýjaðar. 
Talsverður umferðarniður er frá Reykjanesbraut og Dalvegi sem aspirnar dempa og svo þarf maður 
ekki að horfa á þessar mökkljótu byggingar, að undanskilinni Deloitte byggingunni sem er falleg…. 
finnst mér. Þannig að gróðursetja aftur aspir austan megin

0 0

Afþreying og útivist
Hér bárust 20 tillögur. Samtals 486 hjörtu voru sett við innsendar tillögur og 58 bannmerki. Hjörtun gefa til kynna hversu margir styðja hverja tillögu, meðan 
bannmerkin sem sett voru við gefa til kynna hversu margir þátttakendur eru mótfallnir tillögunni.

Nr Tillögusmiður Heiti tillögu Tillaga Hjörtu
©

Bann-
merki

Æ

1 Sigrún 
Antonsdóttir

Skemmtilegt og spennandi 
leiktæki

Að hafa eitt stórt almennilegt leiksvæði í miðjum dal, t.d. nærri skátahúsinu, með flottum kastala til að 
klifra og renna sér. Svipað og sjóræningaskipið í Fjölskyldugarðinum eða Ævintýraland Ullarbrekku 
Mosó. Hægt að mynda mjúka litríka hóla úr höggdempandi efni í kring fyrir ungabörn að skríða og 
bekki fyrir barnavagnaforeldra. Aparóla nærri og/eða klifurgrind væri ekki verra. 

44 1

2 Auðna Margrét 
Haraldsdóttir

Fleiri leiksvæði fyrir börn í 
suðurhlíðum

Nánast engin leiksvæði eru til staðar í suðurhlíðunum og þar er enginn leikskóli staðsettur sem hægt 
er að nýta um helgar/seinnipart dags. (Það væri hreinlega frábært að fá leikskóla á þetta svæði þar 
sem nú er um amk 20 mínútna ganga fyrir 4 ára barn á Hlíðarvegi að ganga í leikskóla í Læk, Kópahvol 
eða Kópastein!)

11 0

3 Björk 
Óttarsdóttir

Fleirir leiksvæði í 
Kópavogsdal Fjölga mætti leiksvæðum í dalnum með allan aldur í huga en sérstaklega yngstu börnin. 21 5

4 Hólmfríður 
Erlingsdóttir

Fallegt fjölskylduvænt 
útivistarsvæði

Kópavogsdaglur er eitt af perlum Kópavogs sem mikilvægt er að hlúa vel að. Veðursæld mikil og því 
hægt að skipuleggja svæði þar sem útivist er í hávegum höfð. Skipuleggja svæðið þannig að hægt sé 
að finna falleg svæði til hreyfingar sem og slökunar fyrir alla fjölskylduna. Leiksvæði fyrir börnin og 
opin svæði til að stunda fjölbreytta hreyfingu (hlaup, æfingar og slökun). Lítið sætt kaffihús gæti 
passað vel inn. Fallegur gróður sem gleðja augu. 

4 0

5 Salvör Þórisdóttir Leikvöllur Flott væri að setja upp leikvöll þarna. 1 0

6 Sigrún 
Antonsdóttir Sullsvæði

Þar sem lækurinn er stundum hvítur vill man ekki að börn leika þar nærri, en krakkar elska að sulla. Við 
Tjörnina í Rvk og í Laugardal eru sullsvæði með grunnu volgu vatni, og við rafstöðina í Elliðaárdal og i 
Fjölskyldugarðinum rennur vatn til að leika með og moka.

42 1

7
María Einis

Hjólastígar, leiktæki og 
íþróttatæki

Fjölga hjólastígum, leiktækjum og íþróttatækjum. 0 0

8 Alexander 
Ómarsson Hjólastígur

Það mætti leggja merktann hjólastíg fyrir reihjól og rafskútur og setja upp góða lýsingu. Ég hjóla dalinn 
alla virka daga í og úr vinnu. Á veturna er myrkur nánast allann daginn og mikil slysahætta í myrkrinu. 
Fólk er hjólandi, gangandi, hlaupandi og viðra hundana í löngum taum. Og annar hver með tónlist í 
eyrum á þröngum stíg.

6 0

9 Björn Ísak 
Björnsson Hjólabrettagarður

Þar sem hjólabretta iðkun er orðinn að ólympiskrigrein, þá er til valið að gera steyptan hjólabrettagarð 
sem væri síðan skreyttur af listamönnum.( slíkur garður getur verið nýttur af hjólabretta- hlaupa hjóls 
og bmx iðkenda)
 Einnig pumptrack sem einstaklingar geta líka æft sig á hjólabretti, bmx hjólum og hlaupahjólum

35 11

10 Hrefna 
Gunnarsdóttir

Rjóður til hugleiðslu og 
slökunar í anda shinrin yoku

Sæi fyrir mér að það væri dýrmætt ef komið væri upp rjóðri eins og í skóginum við Elliðavatnsbæinn - 
þá bæði í Kópavogsdal (t.d. við Digraneskirkju eða í lundi sem gerður yrði á bökkum Kópavogslækjar) 
og í Hermannslundi i Fossvogsdalnum. Þar sem fólk á göngu um dalinn getur staðnæmst og átt góða 
slökunarstund og hlaðið batteríin. Sjá m.a. https://www.foresttherapy.is/. 
https://heidmork.is/skogarbad-shinrin-yoku-i-heidmork-i-vetur-thad-fyrsta-25-november/ 

24 0

11 Sólveig Helga 
Jóhannsdóttir

Hjólabraut fyrir krakka við 
leiksvæðið í Kópavogsdal Hjólabraut fyrir krakka á öllum aldri sem hvetur til útivistar og æfir hæfni krakka á hjólum. 61 1

12 Eygerður 
Margrétardóttir Hundasleppisvæði

Hundasleppisvæði þar sem hundar geta hlaupið um frjálsir og leikið sér saman væri góð viðbót við 
Kópavogsdalinn. Hundaeigendur hefðu þar einnig stað til að hittast og spjalla. Hægt væri að koma upp 
hundaþrautabraut inni á svæðinu. 

49 20

13 Þórir Helgi 
Hallgrímsson

Hundagerði við 
Reynihvamm

Lóðin við Reynihvamm (milli Reynihvamms 24 og 34) Með því að setja upp afgirt hundagerði rétt utan 
Kópavogsdals mætti bæta upplifun þeirra sem ekki kæra sig um að umgangast hunda en vilja leggja 
leið sína í Kópavogsdal og Hlíðargarð, þar sem í dag fer mikið af hundum í gegn í göngutúrum með 
eigendum sínum. Kynning í heild: 
https://drive.google.com/file/d/1VDb8cOIgtGywlTOXLh5OK3JfC7GNNe7Q/view

27 4

14 Þorsteinn Rafn 
Guðmundsson Hundasvæði á Víghól

Það er risa svæði uppi á Víghól sem er að hluta notað af krökkum til að spila fótbolta þegar veður 
leifir. En það er einnig risa svæði sem hægt væri að nota fyrir hundagerði. Ég veit þetta er smá frá 
Kópavogsdal en þetta er nánast við endann á himnastiganum

3 2

15 Benedikt 
Ómarsson

Frisbígolfvöllur - aukið 
viðhald

Frisbígolf er sívaxandi íþrótt um allan heim og fribígolfvöllurinn í Kópavogsdal er frábær völlur og mikið 
sóttur. Völlurinn er í 4. sæti yfir bestu velli á höfuðborgarsvæðinu samkvæmt UDisc (app frisbígolfara). 
Vellinum hefur verið haldið ágætlega við en betur má ef duga skal. Það mætti huga að nýjum 
staðsetningum fyrir körfur eða búa öðruvísi um svæðið í kringum þær. Eflaust mætti einnig útbúa 
stíga þar sem átroðningur er mestur.

25 5

16 Brynjar Freyr 
Stefánsson Golf Æfingasvæði fyrir golfara austast í dalnum. Vippsvæði & púttvellir 7 6

17 Geir Þórðarson Kaffihús í dalnum
Byggja lítið kaffihús þar sem Sorpa er núna. Gera þarf góð hljóðmön og gróður til að fá næði frá 
umferðinni á Dalvegi. Fleiri staðir koma til greina eins og t.d. þar sem hverfismiðstöðin ef hún á að 
víkja sem er mjög æskilegt. Sjá t.d. kaffihúsið í Listigarðinum á Akureyri eða Cafe Flora Laugardal.

105 0

18
María Einis Kaffihús/matsölustaður

Ég legg til að byggður verði matsölustaður/kaffihús, mega vera tvö. 0 0

19 Steinunn 
Þorleifsdóttir

Pop up kaffihus og 
markaðssvæði

Gaman væri að utbúa markaðssvæði/fjölnota svæði þar sem hægt væri að setja markaðsbása og 
jafnvel kaffihús og slíkt sem myndi henta td f jólamarkað og opið svæði, borð og bekkir, upplýst m kósí 
serium á veturna, eins konar pop up svæði, svipað oh a jolamörkuðum erlendis og i hafnarfirði

14 2

20 Edda Ívarsdóttir Skeiðklukku við 
Himnastigann

Staðsetja hnapp neðst við Himnastigann sem setur í gang skeiðklukku. Svo hnapp og skilti efst sem 
stöðvar klukkuna og sýnir tímann. 7 0

Stígar og tengingar í dalnum
Hér bárust 11 tillögur. Samtals 162 hjörtu voru sett við innsendar tillögur og 45 bannmerki. Hjörtun gefa til kynna hversu margir styðja hverja tillögu, meðan 
bannmerkin sem sett voru við gefa til kynna hversu margir þátttakendur eru mótfallnir tillögunni.

Nr Tillögusmiður Heiti tillögu Tillaga Hjörtu
©

Bann-
merki

Æ

1 Björk 
Óttarsdóttir

Hjólastígar aðskildir frá 
göngustígum

Aðskilja þarf vel hjólastíga frá ga gandi meðfram Kópavogslæknum til að tryggja öryggi sérstaklega 
öryggi barna. Það má til dæmis gera með því að beina hjólandi umferð frekar í Fífuhvamminn og gera 
sérstakan hjólastíg í framhaldinu ekki samhliða göngustígnum.

42 0

2 Sonja Björg 
Guðfinnsdóttir Aðskilinn hjólastíg Hafa aðskilinn hjólastíg frá göngustíg líkt og gert er í Fossvoginum. 43 1

3 Geir Þórðarson Ekki breiða hjólastíga Ekki gera breiða hjólastíg inn í dalnum, frekar meðfram Dalveginum aðskilda frá göngustígum. Lagfæra 
þarf göngustíga á nokkrum stöðum. 17 10

4 Berglind 
Aðalsteinsdóttir Börnin í fyrsta sæti

Leggja áherslu á öryggi barna að leik í dalnum, börn og gangandi vegfarendur ættu að vera í forgangi, 
ekki beina hraðri hjólaumferð í gegnum dalsbotninn í nálægð við leiksvæði, frekar beina hjólandi td 
meðfram Fífuhvammi og Dalvegi.

3 0

5 Arnar Þór 
Emilsson Hæga umferð um dalinn Ekki samgōngustíg, halda í náttúruupplifun og hæga umferð. Samgōngumannvirki geta verið 

annarstaðar 3 0

6 Ingibjörg Jóna 
Guðmundsdóttir Hraðatakmarkanir fyrir hjól Halda ætti svæðinu sem góðu svæði fyrir börn og fullorðna, hjól velkomin en ættu alltaf að taka tillit til 

gangandi og hægja á sér og víkja 4 6

7 Hulda Jónasdóttir Engin umferðarmannvirki í 
dalinn; tómstundastígar

Breiðir hjólastígar og umferðarmannvirki eiga ekki erindi í dalinn sem er partur af stærra 
útivistarsvæði. Mýkri stígar, þar sem vegfarendur geta notið rólegheita og stígar með trjákurli er það 
sem ætti að einkenna svæðið. Umferðarmannvirkjum skal beina frá svæðinu.

3 1

8 Trausti 
Gunnarsson Mýkri göngustígar

Auk malbikaðra göngustíga ætti að huga að því að hafa einnig leiðir með mýkra undirlagi svo sem möl 
eða trákurli sem henta betur til gönguferða fyrir þau sem eru farin að verða viðkvæm í hnjám og 
mjöðmum

12 0

9 Ólafur Orri 
Pétursson Hjólaviðgerðarstanda Fleiri hjólasviðgerðarstanda eins og í Smáralind. 7 3

10 Ester Inga 
Eyjólfsdóttir

Laga lýsingu i undirgöngum 
undir kringlumýrarbraut

Það er nánast enginn lýsing í þessum undirgöngum og aðkoman frekar blind í báðar áttir. Fólk á 
hjólum kemur hratt þarna inn og á kvöldin er erfitt að sjá fólk. 20 0

11 Geir Þórðarson Frisbígolfvöllur verði 
fjarlægður

Umhverfi frisbígolfvallarins er að troðast niður í svað vegna mikillar umgengnir. Annað hvort þarf að 
fjarlæga völlinn eða gera göngustíga þar sem mest mæðir á. Þetta er orðið ljótt að sjá. 8 24

Íþróttasvæði
Hér bárust 10 tillögur. Samtals 238 hjörtu voru sett við innsendar tillögur og 46 bannmerki. Hjörtun gefa til kynna hversu margir styðja hverja tillögu, meðan 
bannmerkin sem sett voru við gefa til kynna hversu margir þátttakendur eru mótfallnir tillögunni.

Nr Tillögusmiður Heiti tillögu Tillaga Hjörtu
©

Bann-
merki

Æ

1 Þóra Guðrún 
Gunnarsdóttir

Skautahöll og 
útiskautasvæði á gamla 
brennustæðið1

Ef alvara á í að vera að gera eitthvað fyrir almenning og lýðheilsu í Kópavogsdal verður að koma til 
svæði sem nýtist sumar jafnt sem vetur. Það er hvergi hægt að skauta í Kópavogi, öðru stærsta 
sveitarfélagi landsins! Hvernig þætti bæjarbum að njóta útiveru á veturna með skautaspretti og fá sér 
kaffi eða kakó á eftir á meðan beðið er eftir krökkunum á skautaæfingu. Það er löööngu tímabært að 
fá skautaaðstöðu í Kópavoginn. 

103 4

2 Hulda Jónasdóttir Viðbygging við Fífuna - 
frjálsíþróttir sbr. FH

Frjálsíþróttadeild Breiðabliks sárvantar húsnæði. Slík aðstaða nýtist öllum sem vilja hreyfa sig 
innanhúss t.d. að vetri. Auðveldlega mætti stækka Fífuna við endagafl og bæta aðstöðu frjálsraíþrótta 
í sveitarfélaginu með því móti gæti Kópavogur verið samkeppnisfær á því sviði. Núverandi aðstaða er 
óásættanleg og án húshitunar. 

35 1

3 Aðalheiður María 
Vigfúsdóttir

Leyfum Breiðablik að móta 
sitt íþróttasvæði

Kópavogsbæ ber að fara eftir gildandi aðalskipulagi og byggja upp reit ÍÞ-4 í samvinnu við Breiðablik 
og þarfagreiningu félagins. Breiðablik er stærsta íþróttafélag landsins. Mannauður félagins, 
starfsmenn, þjálfarar og sjálfboðaliðar, hafa gífurlega þekkingu á starfi félagins og eru best til þess 
fallinn að móta svæðið svo félagið geti vaxið og dafnað um ókomin ár svo sómi sé af fyrir Kópavogsbæ 
og íbúa bæjarins.

20 9

4 Hulda Jónasdóttir
Frjálsíþróttasvæði - nýtist 
öllum; hlaup, ganga sbr ÍR 
svæi

Bæta þarf við frjálsíþróttasvæði við útivistarsvæðið með góðri aðstöðu til íþróttaiðkunar sem 
jafnframt nýtist öðrum sem vilja æfa hlaup, göngur og hvað eina. Gott dæmi er aðstaða ÍR svæðis sem 
nýtist öllum. 

10 0

5 Sverrir Davíð 
Hauksson

Breiðablik knattsp þarf 
meiri pláss

Gervigras sem hægt er að að notast við æfingar yfir veturinn, upphitað og með flóðljósum, stærð 
100x100m, þetta var okkar fyrsti kostur þegar ákveðið var að leggja gervigras á Kópavogsvöll. 6 15

1 Tillöguhöfundur setti sömu hugmynd inn á annað svæði, en hún er bara sett fram einu sinni í yfirlitiinu, þ.e. hér undir „íþróttasvæði“. Sama tillaga fékk 53 hjörtu og 7 bannmerki. Ekki er hægt að útiloka að sömu 
aðilar hafi gefið hjörtu og bannmerki í báðum flokkunum og því ekki hægt að leggja saman merkin..

6 Benedikt Þór 
Guðmundsson Gervigras á Fífuvelli Gervigras með fljóðljósum á Fífuvelli, Frjálsíþróttahús og nýjan þjóðarleikvang fyrir knattspyrnu. 11 6

7 Róbert Aron 
Richter Gervigras og ljós á Fífuvelli

Grasið er alveg skelfilegt bakvið fífuna. Tel það vera kominn tími til að skella gervigrasi þar og ljósi svo 
að það er hægt að nýta þetta pláss almennilega. Þá er hægt að æfa þarna yfir veturinn. Það myndi 
minnka álagi á Kópavogsvelli svo að það þarf ekki að skipa um það gras á 2-3 ára fresti til þess að vera 
leyfilegt í evrópu. 

8 5

8 Andrea Arna 
Gunnarsdóttir

Taka niður ljosaskilti i 
dalnum

Mín tillaga er að ljósaskiltið verði tekið niður að Kópavogsbúar geti notið dalsins sem náttúrulega en 
þurfi ekki að þola ljósmengun og óumbeðnar auglysingar 31 0

9 Björn Ísak 
Björnsson Hjólabrettagarður

Mikilvægt er að styðja við jaðaríþróttir eins og BMX, hjólabretti og hlaupahjól.
Með því að byggja steyptan hjólabrettagarð er verið að styðja undir stóran hóp af börnum, 
ungmennum og fullorðnum sem stunda jaðaríþróttir. Að gera hjólabrettagarð og einnig pumptrack 
erum að sína að allar íþróttir eru velkomnar í þetta flotta bæjarfélag

11 4

10 Einar Eysteinsson Sundlaug við hliðina á 
Tennishöllinni

Lítil sundlaug við hlið Tennishallarinnar, þar sem áður var brennustæðið. Sundlaugin yrði 
fjölskylduvæn pottalaug þar sem áhersla væri á vaðlaugar, stóra heitapotta. 3 2

Annað
Hér bárust 2 tillögur. Samtals34 hjörtu voru sett við innsendar tillögur og ekkert bannmerki. Hjörtun gefa til kynna hversu margir styðja hverja tillögu, meðan 
bannmerkin sem sett voru við gefa til kynna hversu margir þátttakendur eru mótfallnir tillögunni.

Nr Tillögusmiður Heiti tillögu Tillaga Hjörtu
©

Bann-
merki

Æ

1 Ingi Örn Geirsson Bílakirkjugarðar við Dalveg 
24-26 burt Fjarlægja bílhræ. Mikil eldhætta með bensínstöð í nágrenninu. 27 0

2 Sighvatur 
Jónsson

Sólkerfið okkar í réttum 
hlutföllum

Sólkerfið okkar yrði sett upp í réttum hlutföllum eftir endilöngum dalnum. Lítið upplýsingaskilti við 
hverja plánetu um raunstærð, fjarlægð o.s.fv. Ef Sólin yrði staðsett við Andapollinn og Neptúnus við 
endann á Lækjarhjalla (2 km vegalengd) að þá yrði Sólin aðeins um 630 mm í þvermál og Jörðin um 
5,8 mm. Í þessum stærðarhlutföllum yrði Plútó staðsettur ca í ljósadeildinni í Byko og væri aðeins um 
1,1 mm í þvermál. Kostnaðurinn yrði því ekki mikill, en fræðslu og skemmtanagildið frábært.

7 0

Samantekt um samráðsgáttina
Síðan var opin í tvær vikur í nóvember 2023, og fóru fjögur þúsund manns inn á hana og kynntu sér 
málið. Síðan var auglýst á heimasíðu Kópavogs, í bæjarblaði, á Facebook, Instagram og á Workplace 
starfsmanna Kópavogsbæjar, auk þess sem dreifibréfum og veggspjöldum var dreift víðsvegar um 
bæinn. Facebook auglýsingar komu lang best út í þessu samráði og skiluðu sér með um 3500 
heimsóknum.

Tillögur íbúanna og fjöldi hjarta við hverja tillögu tala sínu máli. Upp úr stendur að halda dalnum 
grænum, hreinsa lækinn, ekki byggja meira nema hugsanlega kaffihús eða lítinn veitingastað, halda 
honum friðsælum og kyrrlátum, styðja við og bæta íþróttasvæði sem fyrir eru í dalnum, aðskilja 
hjólastíga frá göngustígum og fjölga leiksvæðum.

Tillaga um skautasvæði í dalnum fékk miklar undirtektir og næstflest hjörtu af öllum innsendum 
tillögum, eða 103. Aðeins kaffihús í dalnum fékk fleiri hjörtu, 105. Talsverðar undirtektir voru við 
hundagerði, aðstöðu fyrir hjól og hjólabretti, rósagarð og að fjarlægja ljósaskilti í vesturhluta dalsins.

